
ᓯᕗᓪᓕᕐᒥ ᐅᖃᐅᓯᒃᓴᐃᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐃᖃᓇᐃᔭᕐᕕᒐᓴᖏ ᑲᑐᔾᔨᖃᑎᒋᒃᓱᑎᒃ ᐊᒻᒪᓗ ᓄᓇᖃᖅᑐᑐᖃᐃᑦ ᐃᓄᐃᑦ 

ᐃᓚᒋᔭᐅᓪᓗᑎᒃ ᐱᓕᕆᖃᑎᒌᒃᐳᑦ ᖃᓄᐃᓕᐅᕈᑎᖃᕐᓂᕐᒧᑦ ᓄᓇᖃᖅᑐᑐᖃᐃᑦ ᓄᓇᖓᑕ ᑭᒡᓕᖏᓐᓂᒃ ᓯᓚᑖᒍᑦ 

ᐃᑳᕈᓐᓇᖃᑦᑕᕐᓂᖏᓐᓂᒃ ᓅᑦᑐᓐᓇᕐᓂᖅ ᐃᓱᒪᓘᑕᐅᓂᖏᓐᓄᑦ. ᓄᓇᕐᔪᐊᕐᒥ ᐱᓕᕆᔨᖏᑦ ᑲᓇᑕᒥ 

ᑐᑭᓕᐅᖅᑎᐅᓕᖅᑐᑦ ᐱᕙᓪᓕᐊᑎᑦᑎᓂᕐᒥᒃ ᐃᓄᐃᑦ ᓄᓇᖃᕐᕕᖓᑕ ᑭᒡᓕᖓᑕ ᓯᓚᑖᒍᑦ ᐃᑳᖃᑦᑕᕈᓐᓇᕐᓂᖏᓐᓂᒃ 
ᐊᒥᐊᓕᑲᒥᐅᓪᓗ ᑲᓇᑕᒥᐅᓪᓗ ᓄᓇᕐᔪᐊᖓᑕ ᐅᑭᐅᖅᑕᖅᑐᖅᐸᓯᐅᓂᖏᓐᓂ ᓄᓇᓂ (ᑕᐅᕙᖓᑦ ᐊᓛᔅᑲᒥᒃ 

ᑕᐅᕗᖓ ᐊᑯᑭᑦᑐᐃᑦ ᓄᓇᖓᓄᑦ ᑲᓛᖡᓄᑦ).  
 

ᖃᐅᔨᓴᒋᐊᖅᑕᐅᓂᖏᑦ ᑕᒪᒃᑯᐊ ᐱᖓᓱᐃᓕᖃᖓᕗᑦ: ᑐᑭᓯᓂᐊᕈᑕᐅᔪᒪᓂᕐᒧᑦ ᐊᒻᒪᓗ ᖃᐅᔨᓴᖅᑕᐅᓂᖏᓐᓄᑦ 

ᐃᓚᒋᓗᒋᑦ ᐃᓄᐃᑦ ᑭᒡᒐᖅᑐᐃᔨᖏᑦ, ᒐᕙᒪᖏᓪᓗ ᐊᓯᖏᓪᓗ ᑎᒥᖁᑎᒋᔭᐅᔪᑦ ᓄᓇᖏᓐᓂ ᑭᒡᓕᖃᕐᕕᖏᓐᓂᒃ 

ᓅᖃᑦᑕᕈᓐᓇᕐᓂᖏᓐᓄᑦ ᐃᓱᒪᓘᑖᐅᔪᓂᒃ ᐃᓄᖕᓄᑦ; ᓇᓗᓇᐃᖅᑕᐅᓗᑎᒡᓗ ᐱᒻᒪᕆᐅᓂᖏᑦ ᐃᓱᒪᓘᑕᐅᔪᑦ, 

ᐊᒃᓱᕈᕐᓇᕈᑕᐅᔪᑦ ᐊᒻᒪᓗ ᐃᓱᒪᒃᓴᖅᓯᐅᕈᑎᒃᓴᐃᑦ ᖃᓄᐃᓕᐅᕈᑕᐅᒋᐊᕈᓇᕐᓂᖏᓐᓂᑦ; ᐊᑐᖅᑕᐅᔪᓐᓇᖅᑐᓂᒡᓗ 

ᓴᕿᑎᑦᑎᔪᒪᓂᖅ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ. ᖃᐅᔨᓴᖅᑕᐅᓂᖏᓐᓂ ᐃᓚᖃᓚᐅᖅᑐᑦ 

ᐊᓯᔾᔨᖅᑕᐅᔪᓐᓇᕐᓂᖏᓐᓂᒃ ᒫᓐᓇᐅᔪᖅ ᒪᓕᒐᐃᑦ ᒪᓕᒐᓪᓗᑐᐃᓪᓗ ᐋᕿᐅᒪᔭᐅᓂᖏᑦ, ᓄᓇᕐᔪᐊᕐᒥᐅᓂ 

ᐊᑐᓕᖅᑎᑕᐅᔪᓐᓇᕐᓂᖏᓐᓂᒃ ᐃᓱᒪᒃᓴᖅᓯᐅᕈᑎᒃᓴᖏᑦ ᐊᒻᒪᓗ ᐊᔾᔨᒌᖏᑑᑎᐅᓂᖏᓐᓂᒃ ᑭᒡᓕᖃᕐᕕᐅᓂᖏᓐᓂᒃ 

ᐊᐅᓚᑦᑎᖃᑕᕐᓂᕐᒧᑦ ᐋᕿᐅᒪᔭᐅᓂᖏᑦ, ᐱᐅᓯᕆᔭᐅᔪᓪᓗ ᐊᑐᖅᑕᐅᓂᖏᑦ ᓄᓇᖏᓐᓂ ᐊᓛᔅᑲᒥᓗ, 

ᐊᑯᑭᑦᑐᕐᒥᐅᑕᓂᓗ. ᑖᒃᑯᐊ ᑕᒡᒐ ᓇᐃᓈᖅᓯᒪᓪᓗᑎᒃ ᐅᓂᒃᑲᓕᐊᖑᕗᑦ ᑐᑭᓯᔭᐅᓯᒪᓂᖏᓐᓂᒃ 

ᖃᐅᔨᒋᐊᖅᑕᐅᓯᒪᓚᐅᖅᑐᓂᒃ.  
 

ᖃᐅᔨᒪᔭᐅᓂᐊᖅᐳᖅ ᑕᒪᒃᑯᐊ ᐊᑐᖅᑕᐅᔪᓐᓇᖅᑐᒐᓴᐃᑦ ᐅᖃᐅᓯᐅᔪᑦ ᐅᓂᒃᑲᓕᐊᓂ 

ᐊᑐᓕᖁᔭᐅᓕᐊᕆᔭᐅᓯᒪᓪᓗᑐᖏᑐᑦ ᑲᓇᑕᐅᑉ ᒐᕙᒪᒋᔭᖏᓐᓄᑦ ᑭᓯᐊᓂᓕ ᐊᖅᑯᑎᒃᓴᑐᐃᓐᓇᐅᔪᑦ ᓴᕿᑎᑕᐅᓯᒪᔪᑦ 

InterVISTAS-ᑯᑦ Consulting Inc., ᑐᑭᓯᓂᐊᖅᑎᐅᓂᖏᓐᓂᒃ, ᑐᖓᕕᖃᖅᓱᑎᒃ ᑐᑭᓯᓂᐊᕈᑕᐅᖃᑦᑕᓚᐅᖅᑐᓂᒃ 

ᐊᒻᒪᓗ ᖃᐅᔨᓴᖅᑕᐅᓚᐅᖅᑐᓂᒃ ᕿᒥᕐᕈᓇᖕᓂᖏᓐᓂᒃ.  

 

ᖃᐅᔨᓴᕐᓂᖅ ᐊᒻᒪᓗ ᑐᑭᓯᓂᐊᕈᑕᐅᓂᖏᑦ 

 
ᐊᒥᓱᒐᓴᐅᖕᒪᑕ ᐊᔾᔨᒋᖏᑦᑑᑎᑦ ᐊᑐᖅᑕᐅᖃᑕᓚᐅᖅᑐᑦ ᖃᐅᔨᔭᐅᓇᓱᖕᓂᖓᓂ ᑕᒪᓐᓇ. ᑲᓇᑕᐅᑉ ᒐᕙᒪᐃᑦ 

ᓴᕿᑎᑦᑎᕙᓪᓕᐊᓕᓚᐅᕐᒪᑕ ᐅᑭᐅᖅᑕᖅᑐᒥ ᐅᐊᖕᓇᖅᐸᓯᐅᓂᒧᓪᓗ ᐊᑐᒐᓕᐅᖅᐸᓪᓕᐊᔾᔪᑎᒃᓴᕆᓂᐊᖅᑕᖏᓐᓂᒃ 

ᐃᓚᒋᓪᓗᓂᒋᑦ ᐅᑭᐅᖅᑕᖅᑐᒥ, ᑲᓇᑕᐅᑉ ᐅᑭᐅᖅᑕᖅᑐᖅᐸᓯᐅᓂᖓᑕ ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᓂᒃ ᐊᒻᒪᓗ 

ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᒐᕙᒪᐅᔪᓂᒃ, ᓄᓇᖃᖅᑐᑐᖃᐅᔪᓪᓗ ᐃᓄᖁᑎᖏᓐᓂᒃ, ᐊᖀᓂᐊᕐᒪᑕ ᑕᒪᕐᒥᒃ 

ᑖᒃᑯᐊ ᐊᑯᓂᐅᓂᐊᖅᑐᒧᑦ ᑐᕌᖓᔪᓂᒃ ᑕᐅᑐᒐᕆᔭᐅᓂᐊᖅᑐᓂᒃ 2030-ᒥ ᑲᓇᑕᒥᐅᑕᓄᑦ ᐊᒻᒪᓗ ᓄᓇᕐᔪᐊᑉ 

ᐅᑭᐅᖅᑕᖅᑐᖅᐸᓯᓕᕆᓂᖏᓐᓄᑦ. ᐊᒻᒪᑕᐅᖅ, ᑲᓇᑕᐅᑉ ᒐᕙᒪᒃᑯᖏᑦ ᑕᑯᓇᖃᑦᑕᖅᓯᒪᒋᕗᑦ 

ᐊᒃᓱᕈᕐᓇᒃᑰᕈᑕᐅᕙᖕᓂᖏᓐᓂᒃ ᓵᖓᔭᐅᕙᒃᑐᓂᒃ ᓄᓇᓕᑐᖃᕐᓄᑦᑕᐅᖅ ᐊᓪᓚᓄᑦ ᑲᓇᑕᒥᐅᑕᐅᓂᓗ-

ᐊᒥᐊᓕᑲᒥᐅᓂᓗ ᓄᓇᖃᖅᑎᑕᐅᓂᖏᓐᓂ. ᑐᓴᒐᒃᓴᓕᐊᕆᓚᐅᖅᑐᓂ ᓴᕿᑎᑕᐅᓚᐅᖅᑐᓂᒃ ᑕᒫᓂ ᑎᓯᐱᕆ 12, 

2018-ᒥ, ᑲᓇᑕᐅᑉ ᒐᕙᒪᒃᑯᖏᑦ ᑐᓴᒐᒃᓴᓕᐅᓚᐅᖅᑐᑦ ᐊᑐᓕᖅᑎᑦᑎᕙᓪᓕᐊᓚᖓᓕᕐᓂᕐᒥᓂᒃ ᐃᓚᖏᓐᓂᒃ 
ᖃᓄᐃᓕᐅᕈᑕᐅᒋᐊᕈᒪᓂᖏᓐᓄᑦ ᑭᒡᓕᖃᕐᕕᐅᑎᑕᐅᔪᓂᒃ ᓄᓇᖃᖃᑎᒌᖏᓂᕐᒧᑦ ᐃᑳᖃᑦᑕᕈᓐᓇᕈᒪᓂᕐᒧᑦ 

ᐃᓱᒫᓘᑕᐅᔪᓄᑦ ᓄᓇᖃᖅᑐᑐᖃᐅᔪᓄᑦ ᐊᓪᓚᓄᑦ1. ᐊᒻᒪᓗ ᓇᓗᓇᕈᓃᕐᓗᑎᒃ ᒐᕙᒪᒃᑯᑦ ᐃᑲᔪᕈᒪᓂᖏᑦ 

ᐱᓕᕆᖃᑎᖃᕈᒪᓂᖅ ᐊᓪᓚᓂᒃ, ᐃᓄᖕᓂᒃ, ᐊᓪᓚᖓᔪᓂᒡᓗ ᖃᓄᐃᓕᐅᕈᓐᓇᕐᓂᖏᓐᓄᑦ ᐱᔭᕆᐊᑐᔪᓂᒃ 

ᐱᔾᔪᑎᖃᖅᑐᓂᒃ ᓄᓇᖅᑲᑎᒌᖏᓂᕐᒧᑦ ᐃᑳᕈᓐᓇᖃᑕᕐᓂᕐᒧᑦ ᐃᓱᒪᓘᑕᐅᕙᒃᑐᓂᒃ. ᐱᒻᒪᕆᐊᓗᖕᓂᒃ 

ᑐᑭᓯᓇᖅᓯᓚᐅᖅᑐᑦ ᐊᐱᖅᓱᖅᑕᐅᖓᒥᒃ ᐱᓪᓗᐊᑕᐅᓂᖏᓐᓂᒃ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓂ, 

ᑎᑎᖃᖁᖏᓐᓂᒡᓗ ᑕᒪᒃᑯᓂᖓ ᐱᔾᔪᑎᖃᖅᑐᓂᒃ.  
 

 

1 https://www.canada.ca/en/crown-indigenous-relations-northern-affairs/news/2018/12/ 

canada-implements-measures-to-address-canada-united-states-border-crossing-issues-for- first-

nations.html 

ᐊᑑᑎᓕᒻᒪᕆᐊᓘᓚᐅᖅᐳᖅ ᑎᑎᖃᖅ ᐅᓂᒃᑳᓕᐊᖅ ᓴᓇᔭᐅᓯᒪᓚᐅᖅᑐᖅ ᐃᓄᖕᓄᑦ ᑲᒥᓯᓇᒃᑯᓐᓄᑦ ᑕᐃᔭᐅᔪᑦ 

ᐱᑭᐊᓚᓱᕐᓱᐊᒃᑯᑦ (ᑭᒡᒐᖅᑐᐃᔨᖃᓚᐅᕐᒪᑕ ᐃᓄᖕᓂᒃ ᑲᓇᑕᒥᓗ ᐊᑯᑭᑦᑐᕐᒥᐅᑕᓂᓗ ᑲᓛᖠᓂᒃ), ᑕᐃᔭᐅᔪᓂᒃ 

“ᐃᓅᐃᑦ ᓯᑯᒃᑯᑦ ᐃᑳᕐᓂᑯᑦ: ᓯᕗᓂᒃᓴᖓᑦ ᐱᑭᐊᓚᓱᕐᓱᐊᖑᓂᐅᔫᑉ”.2  ᑕᐃᓐᓇ ᐊᐅᒃᑲᕐᓂᖓᓂᐊᓗᒃ ᑕᐃᔭᐅᔪᖅ 

ᐱᑭᐊᓚᓱᕐᓱᐊᖅ ᐃᒪᐃᓐᓇᐅᕗᖅ ᓯᑯᕙᖏᓐᓂᖅ ᐊᑯᓐᓂᖓᓃᓪᓗᐊᑦᑎᐊᖅᑐᖅ 

ᐅᑭᐅᖅᑕᖅᑐᖅᐸᓯᐅᓂᖅᐹᑦᑎᐊᖑᓂᖓᓂ ᓄᓇᖁᑎᖓᓂᒃ ᑲᓇᑕᐅᑉ (ᐊᐅᓱᐃᑦᑑᑉ ᕿᑭᖅᑖᓗᐊᓂᒃ ᓄᓇᕗᒻᒥ) 
ᐊᒻᒪᓗ ᐊᑯᑭᑐᕐᒥᐅᑕᐅᓂᒃ.  

ᐊᒥᓱᒐᓴᐅᕗᑦ ᐃᓄᐃᑦ ᓄᓇᓖᑦ ᑕᒫᓂ ᐊᑐᖅᐸᒃᑐᑦ ᑕᕆᐅᒥᐅᑕᓂᒃ ᐆᒪᔪᑦᑎᐊᕚᓗᖏᓐᓂᒃ ᓴᖏᔪᐊᓗᖕᓂᒃ 

ᐱᐅᓯᖃᐃᓐᓇᖅᓱᑎᒃ ᑕᐃᒪᖓᑦ ᐃᓕᖅᑯᓯᖃᑎᒌᒃᓱᑎᒡᓗ ᐃᓅᖃᑎᒌᑦ ᑕᒫᓂᕐᒥᐅᑕᐃᑦ. ᐅᓂᒃᑲᓕᐊᖏᑦ ᐃᓚᖃᖅᐳᑦ 

ᐊᑐᓕᖁᔭᖏᓐᓂᒃ ᑕᒫᓂ ᓴᕿᑎᑦᑎᖁᔨᓪᓗᑎᒃ ᐊᐅᓪᓛᕐᕕᐅᖃᑦᑕᕈᓐᓇᕆᐊᖃᕐᓂᖓᓂᒃ ᐊᑭᖃᖏᑦᑐᒥᒃ ᐃᓄᖕᓄᑦ 

ᑕᒪᐅᓈᕈᒪᔪᓄᑦ.  
 

ᐃᓚᖓᓂᒃ ᓯᕗᓪᓕᐅᓚᐅᖅᑐᓂᒃ ᑐᑭᓯᓂᐊᕐᕕᖃᓚᐅᖅᑐᑦ ᐱᑭᐊᓚᓱᕐᓱᐊᒃᑯᑦ ᑲᒥᓯᓇᒃᑯᖏᑦ ᖃᐅᔨᒪᔭᐅᔪᓂᒃ 

ᐃᓄᖕᓄᑦ ᑲᑎᒪᑎᑦᑎᓗᑎᒃ ᓅᒃᒥ, ᐊᑯᑭᑦᑐᕐᓂ, ᒪᐃ May 29-31, 2018-ᖑᑎᓪᓗᒍ. ᑕᐃᑲᓂ ᐊᒥᓱᒐᓴᐃᑦ 

ᑲᑐᔾᔨᖃᑎᒌᑦ ᐃᓚᐅᓚᐅᖅᑐᑦ ᐃᓕᓐᓂᐊᖅᓯᓐᓈᖅᑐᓂᒃ ᑲᑎᒪᔪᓂ ᐃᓚᒋᔭᐅᓪᓗᑎᒃ ᐃᓄᐃᑦ ᓄᓇᕐᔪᐊᑉ 

ᐅᑭᐅᖅᑕᖅᑑᓂᖓᓂ ᑲᑎᒪᔩᑦ, ᐊᓯᖏᓪᓗ ᐊᕕᒃᑐᖅᓯᒪᓂᐅᔪᓂ ᓄᓇᓖᑦ, ᐃᓄᐃᑦ ᑲᑐᔾᔨᖃᑎᒌᖏᑦ, 

ᑭᒡᒐᖅᑐᐃᔨᖏᓪᓗ ᓄᓇᓕᖕᓂ ᐊᑯᑭᑦᑐᕐᒥᒃ ᓄᓇᕗᒻᒥᒡᓗ, ᓄᓇᖃᖅᑐᑦ ᑭᒡᓕᖃᕐᕕᐅᓂᖏᓐᓂᒃ ᓄᓇᓖᑦ 

ᐊᕙᓗᐊᓂ ᐱᑭᐊᓚᓱᕐᓱᐊᑉ (ᐅᐊᖕᓇᖓᖅᐸᓯᖓᓂ ᑕᕆᐅᑉ ᐅᐊᒃᑲᕐᓂᖓᓂᐊᓗᐊᓂᒃ, ᐊᑯᑭᑦᑐᕐᒥᐅᑦ ᐅᖃᐅᓯᖓᒍᑦ 

ᑕᐃᔭᐅᔪᒥᒃ ᐱᑭᐊᓚᓱᕐᓱᐊᕐᒥᒃ) ᐊᒻᒪᑕᐅᖅ, ᑲᓇᑕᒥᐅᑕᐃᓪᓗ ᐊᑯᑭᑦᑐᕐᒥᐅᓪᓗ ᑭᒡᒐᖅᑐᐃᔨᖏᑦ ᒐᕙᒪᖏᓂᒃ 

ᐱᓕᕆᕕᒐᓴᖕᓂᒃ ᐃᓚᐅᓚᐅᖅᑐᑦ ᒐᕙᒪᐅᖏᑦᑐᓂᒡᓗ ᑲᑐᔾᔨᖃᑎᒌᖕᓂᖔᖅᑐᑦ. ᑕᐃᑲᓂ ᐃᓄᐃᑦ ᓄᓇᓕᒐᓴᐃᑦ 

ᑲᑎᒪᔪᓐᓇᖅᓯᓚᐅᖅᑐᑦ ᐊᒻᒪᓗ ᑐᑭᓯᐅᒪᓕᖅᓱᑎᒃ ᐊᒃᓱᕉᑕᐅᕙᖕᓂᖏᓐᓂᒃ ᐊᒃᑐᖅᑕᐅᓯᒪᖃᑕᕐᓂᖏᓐᓂᒃ 

ᐃᓅᓯᖏᑦ ᖃᐅᑕᒫᑦ. 
 

ᐃᓄᐃᑦ ᐃᑳᕈᓐᓇᔪᖃᑕᕐᓂᖏᑦ ᓅᑦᑐᓐᓇᖃᑕᕐᓂᖏᑦ ᐱᓕᕆᐊᖑᓪᓗᑎᒃ ᐊᖏᔪᐊᓗᖕᓂᒃ ᓄᓇᒥᒃ ᐅᖃᐅᓯᖃᕐᒪᑕ 

ᑲᓇᑕᒥ ᐅᑭᐅᖅᑕᖅᑐᕐᒥᒃ, ᐊᓛᔅᑲᒥᒡᓗ, ᐊᑯᑭᑦᑐᕐᒥᐅᑕᐅᓂᒡᓗ,3   ᑐᑭᓯᓂᐊᕈᑕᐅᓂᖏᓐᓂ ᐃᓚᖃᓚᐅᖅᐳᑦ ᐊᒥᓱᓂᒃ 

ᐊᔾᔨᒋᖏᑑᑎᓂᖓᖅᑐᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᒡᖓᖅᑐᐃᔪᓂᒃ ᐃᓄᖕᓄᑦ ᓄᓇᓕᓕᒫᖏᓐᓂᒃ, 

ᓄᓇᕐᔪᐊᕐᒥᐅᑕᐅᔪᓂᒡᓗ ᐊᒻᒪᓗ ᓄᓇᑖᕐᕕᐅᓯᒪᓂᖏᓐᓂᒃ ᖃᓇᑕᒥ (ᐃᓄᕕᐊᓗᖕᓂᒃ, ᓄᓇᕗᒻᒥᐅᓂᒃ, 

ᓄᓇᕕᖕᒥᐅᑕᓂᒃ ᐊᒻᒪᓗ ᓄᓇᑦᓯᐊᕗᒻᒥᐅᑕᓂᒃ). ᑕᒪᕐᒥᒃ ᐅᖃᖅᑐᐃᓐᓇᐅᕙᓚᐅᖏᒃᑲᓗᐊᖅᓱᑎᒃ, ᐅᖃᕐᕕᒃᓴᐅᓂᖏᑦ 

ᐃᑲᔪᕐᓂᖃᕐᔪᐊᓚᐅᖅᑐᑦ ᑐᑭᓯᐅᒪᓂᕐᒧᑦ ᑕᒪᒃᑯᓂᖓ ᐃᓱᒪᓘᑖᐅᔪᓂᒃ ᐊᐅᓪᓚᕐᕕᐅᔪᓐᓇᕐᓂᖏᓐᓂᒃ ᐱᔾᔪᑎᖃᖅᑐᓂᒃ. 
ᑐᑭᓯᓂᐊᕐᕕᐅᓚᐅᖅᑐᑦ ᐃᓄᐃᑦ ᑕᐱᕇᑦ ᑲᓇᑕᒥ ᒫᓐᓇᐅᓕᖅᑐᕐᓗ ᐃᒃᓯᕙᐅᑕᖓᑦ ᐊᐃᓯᓰᒃᑯᑦ, Dᐋᒃᑐ Dᐄᓕ ᓵᒻBᐆ 

Dᐅᐊᕈ, ᐱᐊᓗᖅᑐᒥᒃ ᐊᑐᑎᓕᒻᒪᕆᓗᖕᓂ ᐃᑲᔪᓚᐅᖅᑐᑦ ᓇᓗᓇᐃᔭᖅᑕᐅᓂᖏᓐᓄᑦ ᐃᓱᒪᑖᓘᐅᔪᑦ 

ᖃᓄᐃᓕᐅᕈᑕᐅᕆᐊᖃᖅᑐᑦ. ᐃᓄᕕᐊᓗᐃᑦ ᑯᐊᐳᕇᓴᖏᑦ ᐃᓱᒪᒋᔭᖏᓐᓂᒃ ᐅᖃᐅᓯᖃᓚᐅᖅᑐᑦ ᓵᖓᔭᐅᔪᓂᒃ 

ᑲᓇᑕᒥᐅᑕᓄᓪᓗ/ᐊᓛᔅᑲᒥᐅᑕᓄᓪᓗ ᓄᓇᓕᒡᔪᐊᖏᓐᓂ ᑭᒡᓕᖃᖅᑎᑕᐅᔪᓂᒃ ᐃᓚᖏᓪᓗ ᐃᓱᒪᖃᕐᓂᖏᓐᓂᒃ 

ᑎᑎᖃᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ ᐃᓕᑕᕆᔭᐅᓂᖏᓐᓄᒃ ᑭᓇᒃᑰᓂᖏᓐᓄᑦ, ᐊᐅᓪᓚᕈᓐᓇᕐᓂᖏᓄᓪᓗ.  
 

ᐊᒻᒪᑕᐅᖅ, ᐊᒥᓱᒐᓴᐅᒋᕗᑦ ᑎᑎᖃᐃᓪᓗ ᖃᕆᑕᐅᔭᒃᑯᑦ ᑐᑭᓯᓂᐊᕐᕖᑦ ᕿᒥᕐᕈᐊᖅᑕᐅᓚᐅᖅᑐᑦ ᖃᐅᔨᓴᕐᓂᖏᓐᓂᒃ 

ᕿᒥᕐᕈᐊᖅᑕᖏᓐᓂᒃ, ᐃᓚᖃᓚᐅᖅᑐᑦ ᐅᓂᒃᑳᓕᐊᓂᒃ ᐃᓄᐃᑦ ᑎᒥᖁᑎᖏᓐᓂᖓᖅᑐᑦ, ᒐᕙᒪᒃᑯᓐᓂᖔᖅᑐᓄᓪᓗ 

ᑕᒪᐃᓐᓂᒃ ᐱᔾᔪᑎᖃᖅᑐᑦ ᑕᒪᐃᓐᓂᒃ ᓄᓇᖃᖅᑳᖅᑐᑦ ᐊᓪᓚᐃᑦ ᐅᓂᒃᑳᓕᐊᖏᓐᓂᒃ ᐊᓯᖏᓐᓂᒡᓗ 

ᓄᓇᖃᖅᑐᑐᖃᐅᔪᓂᒃ ᐱᔾᔪᑎᖃᖅᑐᑦ, ᐊᒥᓱᒐᓴᐃᓪᓗ ᐊᔾᔨᒋᖏᑦᑐᑦ ᒪᓕᒐᓕᕆᔪᑦ, ᓄᓇᕐᔪᐊᕐᒥᓗ ᐊᑐᖅᑕᐅᕙᒃᑐᑦ 

ᐃᔾᔪᐊᒐᒃᓴᐅᔪᓐᓴᖅᑐᑦ, ᒐᕙᒪᐅᖃᑎᒌᖏᑦᑐᓄᓪᓗ ᓄᓇᕐᔪᐊᕐᒥ ᐃᓚᒋᔭᐅᕙᓚᐅᖅᑐᑦ ᕿᒥᕐᕈᐊᖅᑕᐅᕙᓪᓕᐊᓂᖏᓐᓂ 

ᑕᒪᒃᑯᐊ ᓲᕐᓗ ᐆᒃᑐᑎᒋᓗᒍ, ᐊᑯᑭᑦᑐᕐᒥᐅᑕᓂ, Dᐃᐋᓐᒫᒃᒥ, ᔪᐊᕆᑉᒥᐅᑦ ᑕᐱᕇᖏᓐᓂ, ᐊᓛᔅᑲᒥᓗ ᐊᒥᐊᓕᑲᒥᐅᓪᓗ 

ᓄᓇᓕᒐᓴᖏᓐᓂ.  
 

 

2  ᖃᐅᔨᒪᑎᑦᑎᔾᔪᑏᑦ ᐱᑭᐊᓚᓱᕐᓱᐊᕐᑯᑦ ᑲᒥᓯᓇᕆᓚᐅᖅᑕᖏᓐᓂᒃ ᐅᓂᒃᑳᓕᐊᕆᓚᐅᖅᑕᖏᓐᓂᒃ, ᓴᕿᑎᑕᐅᓚᐅᖅᑐᓂᒃ ᑕᒫᓂ ᓄᕕᐱᕆ 

23, 2017: http://pikialasorsuaq.org/en/ 

3 ᐃᓄᒃᑕᖃᖅᐳᑦ ᕌᓯᐊᒥᐅᑕᐅᔪᓂᒃ, ᓴᐃᐱᐅᕆᔭᐅᑉ ᐊᕕᒃᑐᖅᓯᒪᓂᖓᓂ. ᐃᓚᒋᔭᐅᓚᐅᖏᑲᓗᐊᖅᓱᑎᒃ ᑖᒃᑯᐊ 

ᑐᑭᓯᓂᐊᕈᑕᐅᓂᖏᓐᓂᒃ, ᑭᒡᒐᖅᑐᖅᑕᐅᒋᕗᑦ ᐃᓄᐃᑦ ᓄᓇᕐᔪᐊᕐᒥ ᑲᑎᒪᔨᖏᓐᓄᑦ (ᐊᐃᓯᓰᒃᑯᓐᓄᑦ) 

ᐃᓕᑕᕆᔭᐅᓚᐅᖅᓱᑎᒡᓗ ᐃᓄᖕᓄᑦ ᑭᒡᒐᖅᑐᐃᔨᐅᔪᓄᑦ ᐊᖏᔪᑎᓂᒃ ᓄᓇᓕᖕᓂ ᐃᓄᖕᓂᒃ. 

http://pikialasorsuaq.org/en/

ᓅᖃᑦᑕᕈᓐᓇᕐᓂᕐᒧᑦ ᐊᐅᓪᓛᕐᕕᐅᔪᓐᓇᕐᓂᖏᑦ ᐃᓕᑕᕆᔭᐅᕗᑦ 

ᓯᕗᓪᓕᖅᐹᑦᑎᐊᒥᒃ ᑐᖓᕕᐅᒻᒪᕆᒃᑐᓂᒃ ᐱᔾᔪᑎᖃᖅᓯᒪᕗᑦ ᑕᒪᐃᓐᓂᒃ ᐃᓱᒫᓗᑕᐅᓂᖏᓐᓄᑦ ᓄᓇᖃᖅᑐᑐᖃᐅᔪᓄᑦ 

ᐅᑭᐅᖅᑕᖅᑐᕐᒥᐅᑕᐅᔪᓄᑦ ᐱᔾᔪᑎᖃᖅᑐᖅ ᐃᑳᕈᓐᓇᖃᑦᑕᕆᐊᖃᖅᑐᑐᖃᐅᓂᖏᓐᓂᒃ 

ᐊᐅᓪᓛᕐᕕᒋᔪᓐᓇᖅᑕᑐᖃᕆᔭᖏᓐᓂᒃ ᐃᓄᐃᑦ ᐅᑭᐅᖅᑕᖅᑐᒥ ᐱᐅᓯᑐᖃᕐᒥᒍᑦ ᐃᓕᖅᑯᓯᑐᖃᕐᒥᒍᓗ 
ᓄᓇᖃᕐᓂᕐᖏᓐᓄᑦ/ᓄᓇᖃᖄᑐᑐᖃᐅᓂᖏᓐᓂᒃ. ᐃᓱᒪᖃᕐᒪᑕ ᓄᓇᕐᔪᐊᕐᒥ ᓄᓇᖃᕐᓂᕐᒧᑦ 

ᑭᒡᓕᖃᖅᑎᑕᐅᓕᓚᐅᕐᓂᖏᑦ ᐊᔪᓕᕈᑕᐅᓯᒪᔪᑦ ᐊᐅᓪᓚᕐᕕᒋᔪᓐᓇᖅᐸᓚᐅᖅᑕᖏᓐᓄᑦ ᐃᑳᕈᓐᓇᖅᐸᓚᐅᕐᓂᖏᓐᓄᑦ 

ᐊᔪᖏᓐᓂᖏᓄᓪᓗ ᐊᑐᕈᓐᓇᕐᓂᖅ ᐃᓕᖅᑯᓯᑐᖃᕐᒥᒍᑦ ᐊᑕᔪᓂᒃ ᐊᑐᖅᑕᐅᕙᓚᐅᖅᑕᖏᓐᓂᒃ.  

ᐅᓂᒃᑳᖅᓯᒪᑦᑎᐊᖅᑐᓂᒃ ᐊᒃᓱᕈᕈᑕᐅᕙᖕᓂᖏᑦ ᓄᓇᖅᑲᑦᑎᒌᖏᓂᕐᒧᑦ ᐱᔾᔪᑎᖃᖅᑐᑦ ᐃᓕᑕᕆᔭᐅᓯᒪᕗᑦ ᐊᑖᓂ. 

 

1. ᐃᓄᐃᑦ ᐃᓕᑕᕆᔭᐅᔪᓐᓇᕐᓂᖏᓐᓄᑦ ᐱᑕᖃᕆᐊᖃᕐᓂᖏᑦ ᓄᓇᒋᖏᑕᖏᓐᓄᐊᕈᓐᓇᕐᓂᕐᒧᑦ  

ᑎᑎᖃᖁᑎᒋᔭᐅᕙᒃᑐᑦ ᐊᑐᖅᑕᐅᔪᓐᓇᖅᑐᑦ ᐃᓕᑕᕆᔭᐅᔪᓐᓇᕐᓂᖏᓐᓄᑦ ᐃᓄᐃᑦ ᐊᔾᔨᒌᖃᑦᑕᖏᑦᑐᑦ ᐱᖓᓱᓂᒃ 

ᐊᑐᖅᑕᐅᓂᖏᓐᓂ ᓄᓇᓕᐊᓗᖕᓂ ᐊᒻᒪᓗ ᐊᐅᓛᕈᑕᐅᓂᖏᓐᓂᒃ ᐊᔾᔨᒋᖏᑦᑐᓂ ᓲᕐᓗ ᖃᖓᓲᒃᑯᑦ ᓴᓂᐊᓂ ᓄᓇᑯᑦ 

ᑕᕆᐅᒃᑯᓪᓗᓐᓃᑦ. ᐊᓯᔾᔨᖅᑕᐅᓯᒪᓕᖅᑐᑦ ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᒋᐊᕐᓂᕐᒧᑦ ᒪᓕᒐᐃᑦᑕᐅᖅ ᓴᖏᓂᖅᓴᐅᓕᖅᑐᑦ 

ᑎᑎᖃᖁᑎᖃᕆᐊᖃᕐᓂᖏᓐᓂᒃ ᓲᕐᓗ ᖃᕆᑕᐅᔭᒃᑰᕈᓐᓇᖅᑐᑦ ᖃᕆᑕᐅᔭᒃᑯᑦ ᐊᐅᓛᕈᑎᓄᑦ ᐱᔪᓐᓇᐅᑏᓂᒃ 

(ᑕᐃᒃᑯᓂᖓ ᑕᐃᔭᐅᔪᓂᒃ Eta-ᖑᓂᕋᖅᑕᐅᔪᓂᒃ ᐊᑐᕈᓐᓇᖅᑐᓂᒃ ᑲᓇᑕᒥ) ᐱᓯᒪᔭᐅᕙᒌᕆᐊᖃᖅᑐᓂᒃ 

ᐊᐅᓪᓚᕆᐊᖅᑐᓚᐅᖏᓐᓂᖏᓂᒃ. ᑕᒪᕐᒥᒃ ᓄᓇᓕᒡᔪᐊᑦ ᓄᓇᒥᑕ ᓯᓚᑖᓄᐊᕈᓐᓇᐅᑎᖏᑦ ᐃᑳᕈᑎᑦ 

ᐃᓕᑕᕆᔭᐅᔾᔪᑎᖃᖅᑐᑦ ᓄᓇᖃᕐᓂᕋᐃᔪᓪᓗ ᐊᑐᖅᑕᐅᔪᓐᓇᕆᓪᓗᑎᒃ, ᐊᓯᑕᖃᕆᕗᑦ ᑎᑎᖃᖁᑎᒋᔭᐅᕙᒃᑐᓂᒃ 

ᐃᓚᐃᓐᓇᖏᓐᓂ ᐃᓕᑕᕆᔭᐅᖃᑕᖅᑐᓂᒃ ᐊᓯᖏᓐᓂᐅᖏᒻᒥᔪᖅ.  
 

ᐃᓄᐃᑦ ᑭᒡᒐᖅᑐᐃᔨᐅᔪᑦ ᑲᑐᔾᔨᖃᑎᒌᖏᓪᓗ ᐅᖃᐅᓯᖃᓚᐅᖅᑐᑦ ᐃᓱᒪᓘᑎᒋᔭᖏᓐᓂᒃ ᑎᑎᖃᖁᑎᖃᕆᐊᖃᕐᓂᕐᒥᓂᒃ 

ᐊᑐᖅᑕᐅᕙᒃᑐᓂᒃ ᑲᓇᑕᒥᐅᓂᓗ/ᐊᒥᐊᓕᑲᒥᐅᓂᓗ ᐊᒻᒪᓗ ᑲᓇᑕᒥᐅᑕᓂ/ᐊᑯᑭᑦᑐᕐᒥᐅᑕᓂᓗ ᑭᒡᓕᖃᕐᕕᐅᓂᖏᓐᓂ. 

ᐃᓚᖏᑦ ᐱᔾᔪᑎᖃᖅᐳᑦ ᐱᔭᕆᐊᑐᔪᐊᓘᓂᖏᓐᓂᒃ ᐊᒻᒪᓗ ᐊᑯᓂᐅᑎᒋᕙᖕᓂᖏᓐᓂᒃ ᐃᑳᕈᓐᓇᐅᑎᑖᕋᓱᐊᕐᓂᖅ 

ᓄᓇᓕᖓᑕ ᓯᓚᑖᓄᑦ. ᐊᒻᒪᑕᐅᖅ ᐊᒥᓱᑦ ᓄᓇᓖᑦ ᐅᖃᖃᑦᑕᓚᐅᖅᑐᑦ ᐊᐅᓪᓚᖃᑦᑕᕋᔭᕐᓂᕐᒥᓂᒃ ᑕᐃᒃᑯᓄᖓᐃᓐᓇᖅ 

ᐊᓯᖏᓐᓄᑦ ᓄᓇᓕᐅᔪᓄᑦ ᐅᑭᐅᖅᑕᖅᑐᒥ ᓴᖏᔪᓂᒃ ᐃᓕᖅᑯᓯᖃᖃᑎᒋᔭᖏᓐᓂᒃ ᑭᓯᐊᓂ. ᓄᓇᖓᑕ ᓯᓚᑖᓅ 

ᐃᑳᕈᓐᓇᐅᑎᓂᒃ ᐱᓇᓱᒐᔭᖏᑦᑐᑦ ᐊᓯᖏᓐᓂᒃ ᑎᑭᑐᓐᓇᕈᒪᓂᖏᓐᓂᒃ ᑕᐃᔅᓱᒪᓂᑐᖃᖅ 

ᐊᐅᓪᓛᕐᕕᒋᖃᑦᑕᓚᐅᖅᓯᒪᔭᖏᓐᓂᒃ ᐊᑐᕈᒪᓪᓗᑎᒃ ᑕᐃᒪᐃᓂᖓᓄᑦ ᑐᑭᓯᐅᒪᖏᓚᑦ ᓱᖓᒥ 

ᐃᑳᕈᓐᓇᐅᑎᖃᕆᐊᖃᕐᒥᓂᕐᒃ. ᖃᐅᔨᔪᒪᔪᑦ ᐊᑐᕈᓐᓇᕐᒪᖔᑕ ᐊᓯᖔᖏᓐᓂᒃ ᐃᓕᑕᕆᔭᐅᔾᔪᑕᐅᔪᓂᒃ ᓲᕐᓗ 

ᓄᓇᑖᕈᑎᓂᒃ ᐸᐸᑕᒐᕐᓴᓂᒃ (ᑲᓇᑕᒥᐅᓄᑦ ᐃᓄᖕᓄᑦ ᐊᑐᖅᑕᐅᕙᒃᑐᓂᒃ ᐊᕕᒃᑐᖅᓯᒪᓂᖏᓐᓂ). ᑎᑎᖃᖁᑎᖃᖅᑐᓂᒃ 

ᐱᓯᒪᔭᕆᐊᖃᕋᔭᕈᑎᒃ ᑕᒪᒃᑯᐊ ᐃᖕᒥᓄᑦ ᐊᑐᑎᖃᑦᑎᐊᓂᖅᓴᐅᓇᔭᕐᒪᑕ. 

 
ᐊᒥᐊᑲᓕᑲᒥᐅᑦ ᓴᕿᑎᑦᑎᓯᒪᓕᖅᑐᑦ ᐊᑐᖅᑕᐅᓕᕈᓐᓇᖅᑐᓂᒃ ᑐᑭᓯᓂᐊᕈᑕᐅᓕᖅᑐᓂᒃ ᓄᓇᑖᕈᑎᑦ ᐸᐸᑕᐃᑦ 

ᐋᕿᒋᐊᖅᑕᐅᓯᒪᔪᓐᓇᕋᔭᕐᒪᖔᑕ ᐊᐅᓛᕈᑕᐅᔪᓐᓇᕐᓂᕐᒧᑦ ᐊᑐᖅᑕᐅᔪᓐᓇᖅᓯᓗᑎᒃ. ᐊᒥᐊᓕᑲᒥᐅᑦ 

ᐊᖏᕈᑎᖃᖅᓯᒪᖕᒪᑕ ᑕᐃᔭᐅᔪᓂᒃ ᐱᐅᓯᒋᐊᖅᑕᐅᓯᒪᔪᓂᒃ ᐊᓪᓚᐃᑦ ᓄᓇᑖᕈᑎᓂᒃ ᐸᐸᑕᖏᓐᓂᒃ ETC-ᓂᒃ 

ᐊᑐᕈᓐᓇᕐᓂᖅ ᓴᓇᔭᐅᓯᒪᓕᖅᑐᓂᒃ ᖁᓕᓂᒃ ᐅᖓᑖᓂᓗᓐᓃᑦ ᓄᓇᖃᖅᑐᑐᖃᐅᔪᓂ ᐊᓪᓚᓂᒃ ᐃᓚᒌᒃᑑᒐᓗᐊᓂᒃ 

ᓄᓇᖅᑲᑎᒌᖑᓐᓃᖅᑎᑕᐅᓯᒪᔪᓂᒃ ᐊᑐᖅᑕᐅᓕᖅᓱᑎᒃ ᐃᑳᕈᑕᐅᔪᓐᓇᕐᓂᖅ ᓄᓇᑐᖃᖓᑕ ᑭᒡᓕᖓᑕ ᐅᖓᑖᓄᑦ. 

ᑕᒪᒃᑯᐊ ᐸᐸᑕᐃᑦ ᐊᖑᒪᔭᕆᐊᖃᖅᐳᑦ ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᔭᕆᐊᖃᕐᓂᕐᒧᑦ ᐊᑐᕈᓐᓇᕐᓂᖅ. 
ᓄᓇᓕᓕᒫᖓᓂ ᒐᕙᒪᖏᑦ ᖃᐅᔨᓴᖃᑦᑕᖅᓯᒪᔪᑦ ᓈᓴᐅᖃᑦᑕᖅᓯᒪᓪᓗᑎᒡᓗ ᖃᓄᐃᓕᖓᑦᑎᐊᕆᐊᖃᕐᓂᖏᓐᓂᒃ 

ᐅᔾᔨᖅᑐᑦᑎᐊᕆᐊᖃᕐᓂᖏᓐᓄᑦ ᒪᓕᒐᐃᑦ/ᐊᐅᓚᑦᑎᒍᑎᑦ ᐊᖑᒪᔭᐅᔭᕆᐊᖃᕐᓂᖏᓐᓂᒃ, 

ᐊᖏᕈᑕᐅᔪᓐᓇᖅᓯᓚᐅᖏᓂᖏᓐᓂ ᐊᑐᖅᑕᐅᓕᕈᓐᓇᕐᓂᖅ.  

ᑕᐃᒫᒃᓴᐃᓇᑲᓴᒃᑕᐅᖅ ᐱᐅᓯᑐᖃᖅᑎᑦᑎᓕᕈᓐᓇᕐᒥᔪᑦ ᐃᓄᖕᓄᑦ ᓄᓇᓕᖕᓄᑦ ᑲᓇᑕᒥ. ᓄᓇᖃᖅᑐᑐᖃᐃᑦ ᐊᓪᓚᐃᑦ 
ᑲᓇᑕᒥ ᐊᑎᓕᐅᖅᑲᑕᐅᓯᒪᔪᑦ ᐊᑖᒍᑦ ᐊᓪᓚᓄᑦ ᒪᓕᒐᖅᑎᒍᑦ ᐱᔪᓐᓇᕐᒪᑕ ᐅᓗᕆᐊᕇᑯᑕᐅᔪᓂᒃ ᓇᓗᓇᐃᒃᑯᑕᕐᓂᒃ 

ᐊᓪᓚᐅᓂᖏᓐᓂᒃ ᐃᓕᑕᕆᔭᐅᓯᒪᓂᖏᓐᓄᑦ, ᑕᒪᓐᓇᓗ ᐊᑐᖅᑕᐅᖏᒻᒪᑦ ᐃᓄᖕᓄᑦ. ᐋᕿᒋᐊᖅᑕᐅᓯᒪᔪᓐᓇᖅᑐᑦ 

ᓄᓇᑖᕈᑎᖏᓐᓄᑦ ᐸᐊᑕᖏᑦ ᐊᒻᒪᓗᑕᐅᖅ ᐱᕕᒃᓴᖃᕈᑕᐅᓕᕈᓐᓇᕐᒥᔪᑦ ᐃᓚᒌᒍᑕᐅᓕᕈᓐᓇᕐᓂᖏᓐᓄᑦ 

ᐊᑐᖅᑕᐅᔪᓐᓇᕐᓂᖅ ᐃᓄᖕᓄᑦ ᑲᑐᔾᔨᖃᑎᒌᖑᔪᓄᑦ. ᑕᒪᕐᒥᒃ ᐃᓄᕕᐊᓗᐃᑦ ᑯᐊᐅᕇᓴᒃᑯᖏᑦ ᐃᓄᐃᑦ ᑕᐲᕇᒃᑯᓪᓗ 

ᑲᓇᑕᒥ ᐅᖃᖃᑦᑕᖅᓯᒪᓕᖅᑐᑦ ᐊᑐᕈᒪᓂᕐᒥᓂᒃ ᑕᒪᑯᓂᖓ ᐊᑐᖅᑕᐅᖔᕈᓐᓇᖅᑐᓂᒃ. ᓄᑖᓂᒃ ᐸᐸᑕᒐᐃᑦ 

ᐊᖑᒪᒍᑎᒃ ᐊᒥᐊᓕᑲᒥᐅᓄᑦ ᓇᓗᓇᐃᒃᑯᑕᕆᔭᐅᔪᓐᓇᕐᓂᕐᒧᑦ ᐅᓗᕆᐊᓇᖅᑐᖃᕆᐊᖃᖏᓂᕐᒧᑦ, ᑕᐃᒃᑯᑎᑐᓇ 

ᐱᐅᓯᒋᐊᖅᑕᐅᓯᒪᓕᖅᑐᑎᑐᑦ ᐊᖁᑐᓐᓇᐅᑎᐅᔪᓂᒃ ᐃᓚᖏᓐᓂ ᑲᓇᑕᐅᑉ ᐊᕕᒃᑐᖅᓯᒪᓂᖏᓐᓂ ᐊᑐᖅᑕᐅᓕᖅᑐᖅ, 

ᐃᓕᑕᕆᔭᐅᓕᐅᕈᓐᓇᕐᒪᑕ ᐊᒥᐊᓕᑲᒥᐅᓄᑦ ᓄᓇᖑᐊᕈᓐᓇᕐᓂᕐᒧᑦ ᐊᑐᖅᑕᐅᔪᓐᓇᕐᓂᖅ.  
 

ᐅᓗᕆᐊᓇᖅᑐᖃᕆᐊᖃᖏᓂᕐᒧᑦ ᐸᐸᑕᐃᑦᑕᐅᖅ ᐊᑐᖅᑕᐅᔪᓐᓇᕐᒥᔪᑦ ᐊᐅᓪᓛᕈᓐᓇᕐᓂᕐᒧᑦ ᐊᑯᑭᑦᑐᕐᒥᐅᑦ ᓄᓇᖓᓄᑦ, 

ᐊᓯᑕᖃᕆᕗᖅ ᐃᓱᒪᓘᑕᐅᔪᓐᓇᖅᑐᓄᑦ ᔪᐊᕆᑉᒥᐅᑕᐅᔪᓄᑦ, ᑕᐃᒪᐃᓂᖏᓐᓄᑦ ᐊᑯᑭᑦᑐᕐᒥᐅᑦ 

ᐃᑲᔫᓯᐊᒃᓴᓂᒃᑕᐅᓯᒪᓂᖏᓐᓄᑦ ᐊᑐᖃᑕᐅᔪᓐᓇᕐᓂᖅ ᐃᑳᕈᓐᓇᖃᑕᕐᓂᖅ ᓄᓇᓕᒡᔪᐊᕐᓄᑦ ᐊᖏᕈᑎᑎᒍᑦ 

ᑕᐃᔭᐅᔪᑎᒍᑦ ᓯᓐᖏᐊᒻᒥᒃ Schengen-ᒥᒃ. ᑕᐃᓐᓇ ᐊᖏᕈᑦ ᐊᒥᓱᓂᒃ ᔪᐊᕆᑉᒥᐅᑕᐃᑦ ᓄᓇᓕᐊᓗᖏᓐᓄᑦ 

ᐊᑐᖅᑕᐅᕗᑦ ᑎᑭᓯᒪᔪᓪᓗ ᓂᐅᕐᕈᐊᑦ ᐳᓚᕋᑏᓪᓗ ᐃᓕᑕᕆᔭᐅᔾᔪᑎᖏᑦ ᐃᑎᕈᓐᓇᖅᑎᑕᐅᓂᖏᓪᓗ ᐸᖏᓐᓂ 
ᐃᓯᕐᕕᒃᑯᑦ ᓇᓗᓇᐃᖅᑕᐅᔪᓐᓇᖅᐳᑦ, ᐃᓱᒪᖅᓱᕈᓐᓇᖅᓱᑎᒡᓗ ᐊᐅᓛᕈᓐᓇᕐᓂᖅ ᓄᓇᓕᐊᓗᐃᑦ ᐃᓗᐊᒍᑦ, 

ᑭᒡᓕᖃᕐᕕᐅᔪᒐᓗᐊᖅᑎᓪᓗᒋᑦ. ᓄᓇᖓᑕ ᓯᓚᑖᓄᑦ ᐃᑳᕈᓐᓇᐅᑎᖃᕆᐊᖃᖅᐳᑦ ᐃᓕᑕᕆᔭᐅᔪᓐᓇᕐᓂᖏᓐᓄᑦ.  
 

ᑐᒡᓕᕆᔭᐅᕗᑦ ᐃᓱᒪᒃᓴᖅᓯᐅᕈᑕᐅᔪᓐᓇᕐᒥᔪᖅ ᐱᔾᔪᑎᖃᖅᑐᖅ ᐊᑐᓕᖅᑎᑕᐅᔪᓐᓇᕐᓂᖏᑦ ᑕᐃᒃᑯᓂᖓ ᖃᕆᑕᐅᔭᒃᑯᑦ 

ᐊᐅᓛᕈᑎᓄᑦ ᐱᔪᓐᓇᐅᑎᓂᒃ-eTA ᑲᓇᑕᐅᑉ ᐃᓗᐊᓂ ᐊᐅᓪᓛᕐᓂᕐᒧᑦ (ᑕᒪᒃᑯᐊ ᖃᕆᑕᐅᔭᒃᑯᑦ ᐊᐅᓛᕈᑎᓄᑦ 

ᐱᔪᓐᓇᐅᑏᑦ-eTA ᐊᑐᖅᑕᐅᔭᕆᐊᓲᖑᖏᓚᑦ ᐃᑎᖅᐸᓪᓕᐊᓂᕐᒧᑦ ᑲᓇᑕᒥ ᐊᓯᐊᒎᖅᑐᓄᑦ, ᓲᕐᓗ ᐅᒥᐊᕐᔪᐊᒃᑯᑦ). ᑕᐃᒃᑯᐊᓕ 

ᐊᒥᐊᓕᑲᒥᐅᑕᐃᑦ ᒪᓕᒐᖅᑎᑕᐅᖏᑎᓪᓗᒋᑦ, ᐊᑯᑭᑦᑐᕐᒥᐅᑕᐃᑦ ᑕᐃᒪᐃᓕᖓᖏᓚᑦ, ᓴᕿᑎᑦᑎᖃᑦᑕᕆᐊᖃᖅᓱᑎᒃ ᓄᓇᖓᑕ 

ᓯᓚᑖᓄᑦ ᐃᑳᕈᓐᓇᐅᑎᖏᓐᓂᒃ ᐱᔪᓐᓇᕐᓂᐊᕈᑎᒃ ᖃᕆᑕᐅᔭᒃᑯᑦ ᐊᐅᓛᕈᑎᓄᑦ ᐱᔪᓐᓇᐅᑎᓂᒃ-eTA. ᐊᓯᖏᓐᓂᒃ 

ᐊᑐᖅᑕᐅᔪᓐᓇᕐᒥᔪᓂᒃ ᐃᓕᑕᕆᔭᐅᔾᔪᑎᒃᓴᓂᒃ ᐊᑐᕈᓇᕐᒪᖔᑕ ᖃᐅᔨᓴᕐᓂᐊᕈᑎᒃ, ᑕᒪᓐᓇᑕᐅᖅ 

ᐃᓱᒪᒃᓴᖅᓯᐅᖁᑕᐅᒃᑲᓐᓂᕆᐊᖃᕐᓂᐊᕆᕗᖅ. ᑕᐃᒫᑦᓴᐃᓐᓇᖅᑕᐅᖅ, ᔪᐊᕆᑉᒥᐅᑕᐃᑦ ᐋᕿᒃᓱᐃᕙᓪᓕᐊᓕᕐᒥᔪᑦ 

ᐊᔾᔨᑲᓴᒋᔭᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ 
ᑕᐃᒃᑯᑎᑐᓇ ᐊᐅᓛᕈᑎᓄᑦ ᐱᔪᓐᓇᐅᑎᓂᒃ-eTA ᒪᓕᒐᖅᑎᑕᐅᖏᑦᑐᓐᓇᕐᓂᕐᓂᒡᓗ ᐊᑐᕈᓐᓇᕐᓂᖏᑦ 

ᐊᖏᖃᑎᒌᒐᓱᐊᕈᑕᐅᔭᕆᐊᖃᖅᓱᑎᒃ.   

 

2. ᐃᑳᕈᓐᓇᕐᓂᖅ ᐊᒻᒪᓗ ᑲᔪᓯᔪᓐᓇᖅᑎᑕᐅᔾᔪᑏᑦ 

ᑲᓇᑕᐅᑉ ᐅᑭᐅᖅᑕᖅᑑᓂᖓᓂ, ᐊᒥᓲᖏᓚᑦ ᑲᓇᑕᐅᑉ ᓄᓇᖓᓂ ᑭᒡᓕᖏᓐᓂ ᐱᔨᑦᑎᖃᐃᔨᓂᒃ CBSA-ᑯᓐᓂᒃ-

ᑭᒡᓕᓕᕆᔨᓂᒃ ᑎᑭᑉᐸᓕᐊᔪᓄᑦ/ᐃᑎᖅᐸᓪᓕᐊᔪᓄᑦ ᐱᑕᖃᕋᓗᐊᖅᓱᑎᒃ ᐱᓕᕆᕖᑦ ᐊᒥᓲᖏᓐᓂᒃ ᑭᒡᓕᓕᕆᔨᖃᖅᑐᑦ. 

ᓄᓇᖓᑦ ᐅᑭᐅᖅᑕᖅᑐᒥ ᐊᖏᓗᐊᒧᑦ, ᐊᒥᓲᖏᔅᓱᑎᒡᓗ ᓄᓇᓕᑦ ᑎᑭᑕᐅᓴᕋᐃᖏᑦᑐᑦ. ᑕᒪᓐᓇ ᐱᒻᒪᕆᐅᔪᓂᒃ 

ᐃᓱᒪᓘᑕᐅᕗᖅ ᐃᓄᐃᑦ ᐊᐅᓪᓛᕈᒪᓂᖏᓐᓂᒃ ᓄᓇᓕᖕᓂ ᓄᓇᖅᑲᑎᒋᖏᑕᖏᓐᓂ, ᑕᒪᐃᓐᓂᒃ ᐃᓱᒪᒋᓪᓗᒋᑦ 

ᐊᐅᓪᓛᕐᕕᐅᔪᓐᓇᕐᓂᖏᓐᓂᒃ ᐊᒻᒪᓗ ᐃᑳᕈᓐᓇᖅᑎᑕᐅᓂᖏᓐᓂᒃ ᑲᔪᓯᔪᓐᓇᕐᓂᖅ.  
 

ᐆᒃᑑᑎᒃᓴᑦᑎᐊᕙᐅᕗᖅ ᐅᑭᐅᖅᑕᖅᑐᒥ ᑕᒪᓐᓇ ᐱᑭᐊᓚᓱᕐᓱᐊᖃᕐᕕᐅᔪᖅ. ᒥᑭᔫᑎᒻᒪᕆᖕᓂᒃ ᓄᓇᓕᒃᑕᖃᖅᐳᖅ 

ᐊᕙᓗᐊᓂ ᐊᐅᒃᑲᕐᓂᖓᑕ, ᓴᖏᔪᓂᒃ ᖃᐅᔨᒪᖃᑦᑕᐅᕙᓚᐅᖅᑐᓂᒃ ᐊᒻᒪᓗ ᐃᓚᒌᒃᑐᖃᖅᑐᑦ. ᐃᓕᖅᑯᓯᑐᖃᕐᒥᒍᑦ 

ᐱᐅᓯᖃᖅᐸᓚᐅᖅᑐᑦ ᐊᐅᓪᓚᖅᑐᓂᒃ ᑲᓇᑕᒧᑦ ᐃᖃᓗᖕᓄᖓᔭᕆᐊᖃᕐᓂᖏᓐᓂᒃ (ᑭᒡᓕᓕᕆᔨᖃᕐᒪᑕ ᑕᐃᑲᓂ 

ᑎᑭᑉᐸᓪᓕᐊᔪᓂᒃ) ᐅᕝᕙᓗᓐᓃᑦ ᐊᑭᓕᖅᑕᐅᔪᓐᓇᖅᓱᑎᒃ ᐊᐅᓛᖅᑐᓕᕆᔩᑦ ᑲᒪᔨᐅᔪᑦ ᑎᑭᑕᐅᓴᕋᐃᖏᓐᓂᖏᓐᓄᑦ 

ᖃᐅᔨᓴᕆᐊᖅᑐᕐᓂᕐᒧᑦ. ᓇᓪᓕᑐᐃᓐᓇᖏᒃ ᑖᒃᑯᐊᒃ ᐊᑐᖅᑕᐅᖃᑦᑕᖅᓯᒪᒐᓗᐊᖅᓱᑎᒃ ᐊᔪᕐᓇᖏᒪᑕ, 
ᐅᖓᓯᒃᑐᒦᑲᓗᐊᖁᑎᒃ ᐊᒻᒪᓗ ᐊᑭᖃᕋᓗᐊᕈᑎᒃ ᑲᒪᒋᔭᐅᓂᖏᓐᓄᑦ. ᐊᓯᖔᖏᓐᓂᒃ ᐋᖀᐅᒪᖃᑦᑕᖅᓯᒪᒐᓗᐊᖅᓱᑎᒃ 

ᑭᒡᓕᓕᕆᔨᒃᑯᑦ ᑲᓇᑕᒥ ᑲᒪᒋᔭᐅᔭᕆᐊᖃᕐᓂᖏᓐᓄᑦ ᐃᓄᐃᑦ ᑎᒥᖁᑎᖏᓐᓄᒃ ᑐᒃᓯᕋᕈᑕᐅᓯᒪᓪᓗᑎᒃ, 

ᐊᑐᕋᔪᐃᑦᑐᒻᒪᕆᐅᕗᑦ ᑕᐃᒫᒃ ᑲᒪᒋᔭᐅᕙᖕᓂᖏᑦ. ᐃᓕᑕᕆᔭᐅᓯᒪᔪᒥᒃ ᐃᑳᕈᓐᓇᖅᑎᑦᑎᓂᕐᒧᑦ ᐱᐅᓯᖃᖅᑎᑦᑎᖏᒻᒪᑕ 

ᓱᓕ ᑕᒪᒃᑯᓇᓂ ᑎᑭᑕᐅᓴᕋᐃᖏᓐᓂᖅᕋᑕᐅᔪᓃᑦᑐᓂᒃ. ᐃᓄᐃᑦ ᑕᐃᒃᑯᐊ ᐊᐱᖅᓱᖅᑕᐅᖃᑦᑕᓚᐅᖅᑐᑦ 

ᐅᖃᖃᑕᓚᐅᖅᑐᑦ ᐊᓯᑕᖃᕆᐊᖃᕐᓕᕐᓂᖅ ᐊᑐᖅᑕᐅᖃᑦᑕᐃᓐᓇᕈᓐᓇᖅᑐᓂᒃ ᓄᓇᖏᓐᓂ ᐅᖓᓯᒃᑐᒥ.  

ᑲᔪᓯᔪᓐᓇᕐᓂᖅ ᐊᑐᖅᑕᐅᒐᔪᒃᑐᑦ ᓄᓇᑰᖅᑐᓄᑦ ᐃᓄᒋᐊᕐᓂᖅᓴᐅᔪᓂ ᐊᑐᒐᒃᓴᐅᓕᕈᓐᓇᖏᓂᖅᓴᐅᕗᑦ 

ᐅᑭᐅᖅᑕᑑᓂᕐᒥ. ᐊᓯᖔᖏᓐᓂᒃ ᐊᑐᒐᒃᓴᖃᖅᑎᑕᐅᔭᕆᐊᖃᔭᖅᐳᑦ ᖃᐅᔨᒪᔭᐅᖃᑦᑕᕐᓂᐊᖅᑐᓂᒃ. ᑲᓇᑕᐅᑉ 

ᑭᒡᓕᓕᕆᔨᖏᑦ ᒫᓐᓇᐅᔪᖅ ᐱᓕᕆᕙᓪᓕᐊᓕᖅᑐᑦ ᐅᖓᓯᒃᑐᒥᒃ ᖃᓄᐃᓕᐅᕈᑎᒃᓴᖏᓐᓂᒃ ᐃᓚᖏᓂᒡᓗ 

ᐊᑐᖅᑕᐅᔪᒃᓴᓂᒃ ᐊᒻᒪᓗ/ᐅᕝᕙᓗᓐᓃᑦ ᐱᒋᐊᖅᑎᑕᐅᔪᓐᓇᖅᑐᓂᒃ ᖃᐅᔨᓴᖅᐸᓪᓕᐊᓕᖅᑐᑦ 

ᐃᑲᔪᕐᓂᖃᕈᓐᓴᕐᓂᐊᖅᑐᓂᒃ ᐅᑭᐅᖅᑕᖅᑐᕐᒥᐅᑕᐃᑦ ᐊᐅᓛᕈᓐᓇᕐᓂᖏᓐᓄᑦ. ᐃᓱᒪᒋᔭᐅᔪᑦ ᐃᓚᖃᕐᒥᔪᑦ ᑕᐃᒃᑯᐊ 

ᖃᐅᔨᕕᐅᔪᒪᓂᖏᓐᓂᒃ ᐊᐅᓪᓛᖃᑦᑕᖅᑐᓂᒃ, ᑲᓇᒧᖓᐅᖃᑦᑕᖅᑐᓂᒃ ᐅᓗᕆᐊᓇᖅᑐᖃᕐᒪᖔᑕ 
ᖃᐅᔨᓴᖅᑕᐅᔪᓐᓇᕐᓂᐊᕐᒪᑕ ᐊᒪᓗ ᑲᔪᓯᓐᓇᖅᑎᑕᐅᓗᑎᒃ, ᐃᑎᕈᓇᕐᓂᖅ ᐊᖏᖅᑕᐅᒍᑎᒃ; ᖃᐅᔨᒪᑎᑦᑎᖃᑕᕐᓗᑎᒃ 

ᑎᑭᑦᑕᕌᖓᒥᒃ ᑕᕆᔭᐅᑎᒃᑯᑦ ᐅᖓᓯᒃᑐᒃᑯᓪᓗᓐᓃᑦ; ᐊᒻᒪᓗ/ᐅᕙᓗᓐᓃᑦ ᐱᕙᓪᓕᐊᓂᖏᓐᓂᒃ ᐊᑐᕐᓂᐊᓕᖅᑐᓄᑦ 

ᐃᓚᖏᓐᓄᑦ ᐃᓄᖕᓄᑦ ᑎᑭᓴᖅᐸᓪᓕᐊᔪᓄᑦ ᐅᓗᕆᐊᓇᖅᑐᖃᕋᓱᒋᔭᐅᖏᓂᖏᓐᓄᑦ ᐊᒻᒪᓗ 

ᓵᖓᔭᐅᓪᓚᕆᖏᑲᓗᐊᕈᑎᒃ ᖃᓄᐃᓇᔭᖏᑦᑐᓂᒃ ᐊᑐᓂ ᐃᓄᐃᑦ ᑎᑭᑉᐸᓪᓕᐊᓂᖏᓐᓂ.  

 

ᐃᓚᖓᓂᒃᑕᐅᖅ ᐃᓱᒪᒃᓴᖅᓯᐅᕈᑕᐅᒋᕗᖅ ᖃᓄᖅ ᐅᓗᕆᐊᓇᕐᓂᖃᕆᐊᖃᓐᖏᓂᖏᓐᓂᒃ 

ᖃᐅᔨᓴᖅᑕᐅᖃᑦᑕᕈᓐᓇᕐᓂᖏᑦ ᐊᑐᕋᔪᐃᑦᑐᓂᒃ ᓄᓇᒧᑦ ᐃᑳᕈᒪᔪᓂᒃ ᑲᒪᔨᐅᖃᑕᐅᔪᓐᓇᔭᖅᑐᑦ, ᐱᓗᐊᖅᑐᒥᒃ ᑲᓇᑕᒥ 

ᑭᒡᓕᓕᕆᔨᖃᕆᐊᖃᖅᑐᓂ ᓄᓇᓕᖕᓂ ᐅᖓᓯᒃᑐᓂ. ᐊᒥᓲᖕᒪᑕ ᐃᓱᒪᒃᓴᖅᓯᐅᕈᑕᐅᔭᕆᐊᖃᕋᔭᖅᑐᑦ, ᓲᕐᓗ ᑕᐃᒃᑯᐊ 

ᒫᓐᓇᐅᔪᖅ ᐊᑐᖅᑕᐅᖃᑦᑕᓕᐊᓂᒃᑐᑦ/ᐱᓕᕆᕕᖏᓪᓗᓐᓃᑦ ᐊᐅᓚᑦᑎᔨᐅᔪᑦ ᐅᑭᐅᖅᑕᖅᑐᒥ. ᐊᒥᓱᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᐃᖃᓇᐃᔭᕐᕕᖁᑎᒋᔭᐅᔪᑦ ᐊᐅᓚᑦᑎᔨᖄᓂᖕᒪᑕ ᐅᑭᐅᖅᑕᖅᑐᒥ. ᐃᓄᖃᕐᒥᔪᖅ ᐃᖃᓇᐃᔭᖅᑎᐅᔪᓂᒃ 

ᐱᓕᕆᔪᓂᒃ ᒐᕙᒪᒃᑯᓐᓂᒃ ᓯᓚᑖᓄᓪᓗ ᐃᑲᔪᖅᑎᐅᕙᒃᑐᑦ ᓇᐅᑦᑎᖅᑐᐃᔨᖃᖃᑦᑕᖅᑐᑦ (ᓲᕐᓗ ᐅᒥᐊᕐᔪᐊᓂᒃ, 

ᐆᒪᔪᓕᕆᓂᕐᒥᒃ, ᐊᓯᖏᓐᓂᒡᓗ) ᐃᑲᔪᖅᑎᐅᖃᑦᑕᖅᓱᑎᒡᓗ ᑲᓇᑕᓕᒫᒥ ᐅᓗᕆᐊᓇᖅᑐᖃᕆᐊᖃᓐᖏᓂᕐᒧᑦ ᐊᒻᒪᓗ 

ᐃᓄᓕᒫᓄᑦ ᖃᓄᐃᓕᔭᐅᒌᒃᑯᑎᒃᓴᓕᕆᔨᐅᔪᓂᒃ. ᐃᓚᒋᔭᐅᕗᑦ ᑕᒪᒃᑯᓄᖓ ᑕᐃᒃᑯᐊ ᓄᓇᓕᖕᒥᐅᑦ ᐅᓇᑕᖅᑐᒃᓴᓂᒃ 

ᐃᑲᔪᖅᑎᐅᕙᒃᑐᑦ, ᐊᐅᐸᓗᒃᑐᓖᑦ ᐅᓇᑕᖅᑐᒃᓴᔭᐃᑦ, ᐃᓄᐃᑦ, ᐊᓪᓚᐃᓪᓗ, ᓄᓇᖃᖅᑐᑐᖃᐃᑦ, 

ᓄᓇᖃᖅᑐᑐᖃᐅᖏᑦᑐᓪᓗ ᐊᕐᓇᐃᑦ ᐊᖑᑏᓪᓗ, ᐊᔾᔨᒋᖏᒻᒪᑕ ᐊᕕᒃᑐᖅᓯᒪᓂᖏᓐᓂ. ᑕᐃᒃᑯᐊᑦᑕᐅ ᐱᑕᖃᕆᕗᑦ 

ᑕᕆᐅᕐᒥ ᓇᐅᑦᑎᖅᑐᐃᔨᓕᕆᔩᑦ, ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᖏᑦ ᐃᓄᖕᓂᒃ ᓯᕗᓕᐅᖅᑎᖃᖅᑐᑦ, ᐃᓄᖕᓄᑦ 
ᓇᖕᒥᓂᕆᔭᐅᔪᑦ, ᐃᑲᔪᖅᓱᖅᑕᐅᓪᓗᑎᒃ ᑕᕆᐅᕐᒧᑦ ᐅᑭᐅᖅᑕᖅᑐᒥ ᐊᒻᒪᓗ Tides Canada-ᑯᓐᓄᑦ, ᐊᑐᖃᑦᑕᕐᒪᑕ 

ᒪᕐᕈᖕᓂᒃ ᐅᖓᑖᓃᓗᓐᓃᑦ ᐊᖑᓇᓱᒃᑎᓂᒃ ᐊᑐᓂ ᑕᒪᐃᓐᓂᒃ ᓄᓇᓕᖕᓂᒃ.  
 

ᐱᐅᓯᖃᓕᕈᓇᖅᐳᑦ ᐊᑕᐅᓯᕐᒥᒃ ᐅᖓᑕᓃᒡᓗᓐᓃᑦ ᑎᒥᖁᑎᒋᔭᐅᔪᓂᒃ ᑎᒃᑯᐊᖅᑕᐅᖃᑕᕐᓗᑎᒃ ᐃᓄᐃᑦ 

ᓇᓗᓇᐃᔭᐃᔨᐅᓂᕐᒥᒃ ᑭᓇᒃᑰᓃᖏᓐᓂᒃ ᐊᒻᒪᓗ/ᐅᕝᕙᓗᓐᓃᑦ ᐃᑳᕈᓐᓇᖅᑎᑦᑎᓂᐊᖅᑐᓂᒃ ᑎᑭᓯᒪᕕᐅᔪᓂᒃ ᑲᓇᑕᒧᑦ 

ᖃᐅᔨᓴᖃᑦᑕᕐᓗᑎᒡᓗᓐᓃᑦ (ᓇᓪᓕᐊᖕᓂᑐᐃᓐᓇᖅ ᖃᐅᔨᓴᖅᑕᐅᖁᔭᐅᔪᓂᒃ) ᐃᓕᑕᕆᔭᐅᓇᓱᖕᓂᖏᓐᓄᑦ 

ᐃᓱᒪᓘᑕᐅᓕᕈᓐᓇᖅᑐᑦ. ᑕᒪᒃᑯᐊ ᐃᓅᔪᓐᓇᕐᒪᑕ ᐊᔾᔨᒌᖏᑦᑑᑎᐅᔪᓂ ᓇᔪᖅᑐᑦ ᐱᓕᕆᑎᑕᐅᔪᓐᓇᖅᑐᑦ ᑲᓇᑕᒥ 

ᑭᒡᓕᓕᕆᔨᐅᓂᕐᒥᒃ ᐅᓪᓘᑉ ᐃᓚᐃᓐᓇᖏᓐᓂ ᐅᕝᕙᓗᓐᓃᑦ ᐱᔭᕆᐊᖃᓕᕋᖓᒥᒃ ᐊᐅᓪᓚᖅᑐᓂᒃ 

ᐃᓕᑕᕆᔭᐅᓂᖏᓐᓂᒡᓗ ᐊᔾᔨᖃᖑᓗᐊᕈᓐᓇᖅᑐᓂᒃ ᓄᖃᖓᑎᑦᑎᖃᑦᑕᕈᓐᓇᕐᓗᑎᒃ.  
 

ᐃᓱᒫᓘᑕᐅᓂᖏᑦ ᐃᑎᕈᓐᓇᖅᑎᑕᐅᓂᖏᑦ ᓄᓇᒧᑦ ᐱᒻᒪᕆᐊᓘᕗᖅ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖓ 

ᐊᐅᓪᓚᕐᕕᐅᓂᖏᓐᓂᒃ ᐃᓱᒪᓘᑕᐅᓕᕈᓐᓇᕐᓂᖅ ᐃᓄᖕᓄᑦ. ᑲᓇᑕᒥᐅᑕᑐᖃᐅᖏᑦᑐᑦ ᐱᕋᔭᒃᓯᒪᓂᕐᒧᑦ ᐸᓯᔭᐅᓯᒪᔪᑦ 

(ᐃᒥᐊᓗᓕᕆᓂᕐᒧᓪᓗᓐᓃᑦ, ᖁᑭᐅᓯᔭᕐᓂᕐᒧᓪᓗᓐᓃᑦ, ᐊᓐᓂᖅᑐᐃᖃᑦᑕᕐᓂᕕᓂᖓᓄᓪᓗᓐᓃ) ᐃᓱᒪᒋᔭᐅᖕᒪᑦ 

ᐃᑎᖅᑎᑕᐅᔪᓐᓇᖏᓐᓂᖅ ᑲᓇᑕᒧᑦ. ᐱᒻᒪᕆᐊᓘᓂᐊᖅᑐᖅ ᖃᐅᔨᓴᖃᑦᑕᕈᓐᓇᕆᐊᖃᕐᓂᖅ ᑕᒪᒃᑯᐊ ᐃᓄᖕᓂᒃ 

ᐊᒃᑐᖅᓯᓯᒪᔪᓐᓇᕐᓂᖏᑦ ᐊᑯᑭᑦᑐᕐᒥᐅᓂ ᐊᓛᔅᑲᒥᐅᑕᓂᓗ ᑲᓇᑕᒧᐊᕈᒪᔪᓂᒃ ᑲᓇᑕᒥᖔᕈᒪᔪᓐᓂᒡᓗᓐᓃᑦ 

ᐊᐅᓪᓛᕐᓂᖏᓐᓂ.  
 

ᐃᓄᐃᑦ ᑭᒡᒐᖅᑐᐃᔨᐅᔪᑦ ᐊᐱᖅᓱᖅᑕᐅᓂᖏᓐᓂ ᐃᓱᒪᖃᓚᐅᖅᑐᑦ ᐱᐅᓯᕆᔭᐅᔪᑦ ᐃᑳᕈᓐᓇᕐᓂᕐᒧᑦ ᐊᑐᖅᑕᐅᕙᒃᑐᑦ 

ᐊᒥᐊᓕᑲᒥᐅᑕᓂ ᐊᑯᑭᑦᑐᕐᒥᐅᑕᓂᓗ ᐊᓯᒥᓂᒃ ᒪᓕᖃᑕᐅᑦᑎᐊᕐᓂᖅᓴᐅᕗᑦ ᑕᒪᐃᓐᓄᑦ ᐊᑐᖅᑕᐅᔪᓐᓇᕐᓂᖏᓐ. 

ᐊᒥᐊᓕᑲᒥᐅᑦ ᐊᑐᖃᑦᑕᖅᑕᖏᑦ ᐊᔾᔨᒌᑲᓴᖕᒪᑎᒃ; ᑭᓯᐊᓂᓕᑕᐅᖅ, ᐃᓕᑕᕆᔭᐅᖃᑦᑕᕈᓐᓇᕐᓂᖏᑦ ᐊᔾᔨᒋᖏᑦᑑᑏᑦ 
ᐊᓯᖏᑦ ᑎᑎᖃᖁᑎᒋᔭᐅᕙᒃᑐᑦ, ᑕᐃᒃᑯᐊᓗ ᐃᓚᖏᑦ ᓄᓇᖃᖅᑐᑐᖃᐃᑦ ᐃᓄᖁᑎᖏᑦ  ᐃᓕᑕᕆᔭᐅᕙᖕᓂᖏᑦ 

ᐃᑲᔪᕐᓂᓕᒻᒪᕆᐊᓘᖃᑦᑕᖅᐳᑦ ᑭᒡᓕᖏᓐᓄᐊᖅᓯᒪᓕᖅᑐᓂ. ᐊᑯᑭᑦᑐᕐᒥᐅᑕᓂ ᐸᓕᓯᒃᑯᑦ/ᐳᑭᖅᑕᓕᒃᑯᑦ ᑲᒪᔨᐅᖃᑦᑕᖅᐳᑦ 

ᑭᒡᓕᓕᕆᔨᐅᓂᕐᒥᒃ ᒪᓕᒐᓕᕆᓂᕐᒥᒃ ᐅᐸᖃᑦᑕᖅᓱᑎᒃ ᐅᖓᓯᒃᑐᓄᑦ ᑎᑭᓴᕐᕕᖕᓄᑦ ᑎᑎᕿᕆᔭᕐᓂᕐᒧᑦ, 

ᐃᑳᕈᓐᓇᖅᑎᑦᑎᓂᕐᒧᓪᓗ.  

3. ᐊᔪᖅᑎᑕᐅᕙᖕᓂᖏᑦ ᓅᑕᐅᔪᓐᓇᕐᓂᖏᑦ ᐱᖁᑎᑦ 
 

ᐃᓱᒪᓘᑕᐅᖃᑕᕆᕗᑦ ᐊᔪᖅᑎᑕᐅᕙᖕᓂᖏᑦ  ᓅᑕᐅᔪᓐᓇᕐᓂᖅ ᐱᖁᑎᑦ ᑭᒡᓕᖃᕐᕕᐅᔪᑦ ᐅᖓᑖᓄᑦ. ᑕᒪᒃᑯᐊ 

ᐃᓚᖃᖅᐳᑦ ᑕᒪᐃᓐᓂᒃ ᓇᖕᒥᓂᖅ ᐊᑐᕆᐊᖃᖅᑕᖏᓐᓂᒃ ᐃᓄᐃᑦ ᐊᒻᒪᓗ ᐃᓚᖏᓐᓂᒃ ᐱᖁᑎᓂᒃ 

ᓂᐅᕐᕈᑎᒃᓴᕆᔪᒪᔭᖏᓐᓂᒃ. ᐊᒥᓱᒐᓴᖕᓂᒃ ᐆᒃᑑᑎᖃᖅᐳᑦ ᐊᔾᔨᒌᖏᓂᖏᓐᓂᒃ ᐱᖁᑏᑦ ᓲᕐᓗ ᑕᐃᒃᑯᓇᖓᑦ 

ᐊᒥᓲᖏᓗᐊᓕᖅᑐᓂᒃ ᐆᒫᔪᕐᓂᒃ ᐊᒻᒪᓗ ᒪᓕᒐᓗᑐᕆᔭᐅᔪᓂᒃ ᐱᔾᔪᑎᖃᖅᑐᓂᒃ ᐆᒪᔪᓂᒃ ᓱᓕ ᐆᒪᔪᕐᓂᒃ ᒪᓕᒐᕐᓄᑦ 

ᑎᑭᓴᐃᔪᓐᓇᕐᓂᕐᒧᓪᓗ ᑐᔪᐃᖃᑦᑕᕈᓐᓇᕐᓂᕐᒧᓪᓗ ᐱᖁᑎᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᓚᐃᓐᓇᖏᓐᓄᑦ, 

ᐱᔪᓐᓇᐅᑎᖃᕈᑕᐅᔪᓐᓇᖅᑐᑦ ᐊᒻᒪᓗ ᑖᒃᓰᔭᖅᑕᐅᔾᔪᑕᐅᔪᓐᓇᖅᑐᑦ. 
 

 

ᐳᓚᕋᑦᑕᖅᑐᑦ ᓂᐅᕐᕈᕙᒃᑐᑦ ᐊᓯᒥᓂᒃ ᓄᓇᓕᖕᓂᒃ ᐃᓚᒋᔭᐅᕗᖅ ᐃᓚᐃᓐᓴᖓᓄᑦ ᖃᓄᖅᑑᕈᑕᐅᔪᓐᓇᕐᓂᕐᒧᑦ. 

ᓅᑦᑎᖃᑦᑕᕈᓐᓇᕐᓂᖅ ᐊᒥᓱᓂᒃ ᐊᔾᔨᒌᖏᑦᑑᑎᐅᔪᓂᒃ ᐱᖁᑎᓂᒃ ᐱᒻᒪᕆᐊᓘᖕᒪᑦ ᐃᓄᖕᓄᑦ ᐅᑭᐅᖅᑕᖅᑐᒥᐅᑕᐅᔪᓄᑦ, 

ᐃᓕᖅᑯᓯᑐᖃᕐᒥᒍᑦ ᐊᒻᒪᓗ ᐊᑑᑎᖃᑦᑎᐊᖅᑐᓂᒃ ᐱᔾᔪᑎᖃᖅᑐᓄᑦ. ᑕᒪᓐᓇ ᑕᒐ ᐱᔭᕆᐊᑐᔫᕗᖅ ᐃᓱᒪᒋᓗᒋᑦ 
ᐊᒥᓲᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓂ ᐃᖃᓴᐃᔭᕆᐊᓖᑦ ᐊᐅᓚᑦᑕᐅᓂᖏᓐᓄᑦ ᐊᒥᓱᑦ ᐊᔾᔨᒌᖏᑑᑏᑦ ᐱᖁᑏᑦ 

ᐅᓯᔭᐅᔪᓐᓇᕐᓂᖏᑦ ᑭᒡᓕᖃᕐᕕᐅᔪᑦ ᐅᖓᑖᓅᑦ.  
 

ᑕᒪᕐᒥᒃ ᓄᓇᓕᐊᓗᖏᑦ ᐊᔪᕐᓇᖅᑎᑦᑎᖃᑦᑕᕐᒪᑕ ᑎᑭᓴᐃᕕᐅᔪᓐᓇᕐᓂᖏᓐᓂᒃ ᐊᒻᒪᓗ ᑐᔪᐃᖃᑕᕈᓐᓇᕐᓂᖏᓐᓂᒃ 

ᐱᖁᑎᓂᒃ, ᐃᓄᐃᑦ ᑐᑭᓯᓂᐊᕐᕕᐅᓚᐅᖅᑐᑦ ᐃᓱᒪᖃᓚᐅᖅᑐᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᕐᓂᖏᓐᓂᒃ ᐱᖁᑎᒐᓴᖕᓂᒃ 

ᐊᒥᓱᓂᒃ ᒪᓕᒐᖅᑎᑕᐅᔭᕆᐊᖃᖏᓐᓂᖏᓐᓂᒃ ᐃᑲᔪᕐᓂᖃᕐᓂᐊᖅᑐᓂᒃ ᖃᐅᑕᒪᖅ ᐃᓅᓯᓐᓄᑦ. ᐊᐃᑎᑮᒃᑯᑦ ᐊᒻᒪᓗ 

ᐊᐃᓯᓰᒃᑯᑦ ᐅᖃᓚᐅᖅᑐᑦ ᐊᒥᐊᓕᑲᒥᐅᑦ ᑎᑎᖃᖁᑎᖃᕐᓂᖏᓐᓂᒃ ᒪᓕᒐᖅᑎᑦᑎᑕᐃᓕᒪᔪᓐᓇᕐᓂᖅ 

ᐃᖃᓗᓕᕆᔨᖏᓐᓂᓗ ᐆᒪᔪᓕᕆᔨᖏᓐᓂᓗ ᐃᑲᔪᕐᓂᖃᕋᔭᖅᐳᖅ. ᐅᖃᓚᐅᕐᒥᔪᑦ ᓂᐅᕐᕈᑎᒃᓴᖃᕈᓐᓇᕐᓂᖏᑦ 

ᐱᖁᑎᓂᒃ ᐅᑭᐅᖅᑕᖅᑐᒥ ᓄᓇᓕᒡᔪᐊᖏᓐᓂᒃ ᓱᓕ ᖃᐅᔨᔭᐅᓇᓱᒃᓯᒪᖏᒪᑦ.  

 

4. ᐳᓚᕋᕈᓐᓇᕐᓂᕐᒥᒃ ᓂᐅᕐᕈᔪᓐᓇᕐᓂᕐᒥᒃ ᐊᔪᖅᑎᑕᐅᓂᖅ 

 

ᑲᓇᑕᒥᐅᑦ ᓄᓇᖓᓄᑦ ᑎᑭᑉᐸᓪᓕᐊᔪᑦ ᒪᓕᒐᖏᑦ, ᒪᓕᒐᓪᓗᑐᖏᑦ ᐊᒻᒪᓗ ᐊᑐᐊᒐᖏᑦ ᐃᓱᒪᒋᔭᐅᕗᑦ ᐃᓄᖕᓄᑦ 

ᐃᑲᔪᖅᓱᐃᖏᓗᐊᕐᓂᖅ ᓴᖏᔪᓂᒃ ᐊᑕᓂᖏᓐᓂᒃ ᐃᓚᒌᖕᓂᖏᓐᓂᓗ ᐃᓄᐃᑦ ᓄᓇᓕᖏᓐᓂ. ᐃᓄᐃᑦ 

ᐊᒥᐊᓕᑲᒥᐅᑕᐃᑦ ᐊᒻᒪᓗ ᐊᑯᑭᑦᑐᕐᒥᐅᑕᐃᑦ ᐃᓱᒪᒋᔭᐅᖓᒥᒃ ᑲᓇᑕᐅᑉ ᓯᓚᑖᓂᕐᒥᐅᑕᐅᓂᖏᓐᓂᒃ 

ᐃᓕᑕᕆᔭᐅᓯᒪᖏᑎᐊᖅᑐᒥᒃ. ᒪᓕᒐᐃᑦ ᑎᑭᓯᒪᖃᑦᑕᕈᓐᓇᕐᓂᖏᓐᓄᑦ ᐳᓛᕆᐊᕐᓗᑎᒃ ᓂᐅᕐᕈᓗᑎᒃ ᐱᑕᖃᖏᒪᑕ 

ᓯᓚᑎᒥᐅᑕᐅᔪᑎᑐᑦ. ᑎᑭᑉᐸᒃᑐᑦ ᐳᓚᕋᑎᑦ ᓂᐅᕐᕈᐊᑦ ᑲᓇᑕᒦᑐᓐᓇᖅᑎᑕᐅᕙᖕᒪᑕ ᑕᒫᓂ ᐱᖓᓲᔪᖅᑐᓂᒃ ᑕᕿᓂᒃ, 

ᐆᒃᑐᕆᐊᖃᖅᑎᑕᐅᓕᖅᓱᑎᒡᓗ ᐅᖓᕙᕆᐊᕈᑎᒃᓴᖏᓐᓂᒃ, ᐱᓕᕆᔪᓐᓇᕐᓂᖏᓐᓄᑦ ᑕᒫᓂ, 

ᐃᓕᓐᓂᐊᕈᓐᓇᕐᓂᖏᓐᓄᓪᓗᓐᓃᑦ, ᒪᓕᒡᓗᒋᑦ ᖃᓄᐃᓕᐅᕐᓂᖏᑦ ᑲᓇᑕᒥ.  
 

ᐃᓄᐃᑦ ᐱᔪᓐᓇᕈᒪᕗᑦ ᐃᓱᒪᖅᓱᕈᓐᓇᕐᓂᖅ ᑎᑭᓯᒪᔪᓐᓇᕐᓂᖅ ᓄᓇᓕᖕᓄᑦ ᐊᔪᖅᑎᑕᐅᖏᓗᑎᒃ ᖃᓄᖅ 

ᐊᑯᓂᐅᑎᒋᔪᓐᓇᕐᓂᖏᓐᓂᒃ, ᒫᓐᓇᐅᔪᖅ ᐊᑐᖅᑕᐅᕙᒃᑐᑦ ᐊᑯᓂᐊᓘᖃᑕᕐᒪᑕ ᐊᒻᒪᓗ ᐱᔭᕆᐊᑐᔪᐊᓘᓪᓗᑎᒃ. 

ᑕᐃᔅᓱᒪᓂᓂᒃ ᐃᓄᐃᑦ ᓇᒧᖓᐅᔪᓐᓇᖅᐸᓚᐅᕐᒪᑕ ᐊᓯᖏᓐᓄᑦ ᓄᓇᓕᖕᓄᖓᐅᕙᒃᓱᑎᒃ ᐃᓚᖏᓪᓗ ᐱᑕᖃᑎᖏᓗᒋᑦ, 

ᐊᐅᓇᓱᒋᐊᖅᐸᒃᓱᑎᒃ, ᐃᖃᓗᒃᓯᐅᖅᐸᒃᓱᓂᒡᓗ ᐃᓚᒌᒃᓱᑎᒃ ᐱᓕᕆᖃᑎᒌᒃᐸᓚᐅᖅᓱᑎᒃ. ᓄᑕᖃᐃᑦ 

ᐊᓯᖏᓐᓄᖓᐅᔪᓐᓇᖃᑕᓚᐅᖅᑐᑦ ᓄᓇᓕᖕᓄᑦ, ᓄᓇᓖᓪᓗ ᐱᕕᒃᓴᖃᕈᒪᓪᓗᑎᒃ ᓄᑕᖃᖏᑦ ᐃᓕᓐᓂᐊᕈᓐᓇᕐᓂᖅ 

ᐊᒻᒪᓗ ᐃᓕᓐᓂᐊᕐᕕᖏᓐᓂᒃ ᑭᐴᑎᔪᓐᓇᕐᓂᖏᓐᓂᒃ ᐱᔪᓐᓇᐅᑎᖃᕆᐊᖃᖏᓗᑎᒃ.  

 

5. ᓅᓇᑖᖃᑕᕈᓐᓇᕐᓂᖏᑦ ᓄᓇᖅᑲᑎᒌᖏᑦᑐᑦ 
 

ᐊᑐᖅᑕᐅᕙᖕᓂᖏᑦ ᒫᓐᓇᐅᔪᖅ ᓄᓇᖃᖅᑐᑐᖃᐃᑦ ᑎᑭᑐᓐᓇᕐᓂᖏᑦ ᑲᓇᑕᒧᑦ ᐃᓕᑕᕆᔭᐅᓯᒪᕗᑦ 

ᐊᔪᕐᓇᖅᑐᐊᓘᖃᑕᕐᓂᖅ ᐊᒻᒪᓗ ᐊᑯᓂᐊᓘᒃ ᑲᒪᒋᔭᐅᔭᕆᐊᖃᕐᓂᖅ. ᐃᓚᖓᓂᒃ ᐆᒃᑐᑎᖃᓚᐅᖅᑐᑦ ᐊᒥᐊᓕᑲᒥᐅᑕᓂ 

ᐊᑐᖅᑕᐅᕙᖕᓂᕐᖏᓐᓂᒃ. ᐊᒥᐊᓕᑲᒥᐅᑦ ᐃᓕᑕᖅᓯᒪᖃᑕᕐᒪᑦ ᐃᓚᖏᓐᓂᒃ ᓄᓇᖃᖅᑐᑐᖃᐅᔪᓂᒃ ᑲᓇᑕᒥᐅᑕᓂᒃ, 

ᐃᓱᒪᒋᔭᐅᓗᑎᒃ ᐃᒃᐱᒋᔭᐅᓪᓗᑎᒃ ᑕᐃᔭᐅᔪᑦ ᑕᐃᒃᑯᐊ ᔾᔩᑉ ᓄᓇᑖᕈᑎᖏᓐᓂᒃ ᓇᒧᖓᐅᖃᑦᑕᕈᓐᓇᕆᐊᖃᕐᓂᖏᓐᓄᒃ 

ᐅᒃᐱᕆᔭᐅᓂᖏᑦ ᐃᑲᔪᕐᓂᖃᕈᓐᓇᕐᒪᑕ ᑲᓇᑕᒥᐅᑕᐃᑦ ᓄᓇᖃᖅᑐᑐᖃᐃᑦ ᓅᑐᒪᓂᖏᓐᓄᑦ ᐊᒥᐊᓕᑲᒥᐅᓄᑦ. 

ᐊᑐᕈᓐᓇᖅᑎᑕᐅᔪᑦ ᓄᓇᖃᖅᑐᑐᖃᐃᑦ ᐃᑎᕈᓐᓇᖅᑎᑕᐅᕙᖕᓂᖅ ᐃᖃᓇᐃᔭᕈᓐᓇᖅᑎᑕᐅᕙᖕᓂᖅ, 
ᓄᓇᖃᕈᓐᓇᖅᑎᑕᐅᕙᖕᓂᖅ 

ᐊᒥᐊᓕᑲᒥᐅᑕᓂ ᐱᓯᒪᖏᑲᓗᐊᕈᑎᒃ ᒪᓕᒐᖅᑎᒍᑦ ᓄᓇᖃᐃᓐᓇᕐᓂᕋᐃᔪᓂᒃ ᑎᑎᖃᓂᒃ, ᑭᓯᐊᓂᑕᐅᖅ ᐱᔪᒪᒍᑎᒃ, 

ᐱᔪᓐᓇᖅᑎᑕᐅᒋᕗᑦ ᓄᓇᖃᐃᓐᓇᕈᓐᓇᕐᓂᕐᒥᒃ ᐃᓕᑕᕆᔭᐅᔾᔪᑎᓂᒃ ᐸᐸᑕᐅᕙᒃᑐᓂᒃ (ᐃᕕᐅᔭᖅᑎᑐᑦ ᑕᖅᓴᖃᖅᑐᓂᒃ 

ᐸᐸᑕᐅᕙᒃᑐᓂᒃ ᐊᒥᑲᓕᑲᒥᐅᑕᐅᔾᔪᑎᓂᒃ). ᐃᓄᐃᑦ ᑭᒡᒐᖅᑐᐃᔨᖏᑦ ᐅᖃᖃᑦᑕᓚᐅᖅᑐᑦ ᑕᒪᒃᑯᐊ 

ᐊᑐᓕᖅᑎᑕᐅᔪᓐᓇᕐᓂᖏᑦ ᐱᔭᕇᖅᑕᐅᓯᒪᖃᑦᑕᕈᓐᓇᖅᑐᑦ ᐊᒥᓲᓂᖏᑦᑐᓂᒃ ᐱᓇᓱᐊᕈᓯᕐᓂᒃ ᒪᕐᕈᖕᓄᓪᓗᓐᓃᑦ 

ᑕᖀᖕᓄᑦ.  
 

ᑲᓇᑕᒥᐅᑕᐃᑦ ᐃᓄᐃᑦ ᐋᕿᐅᒪᓕᖁᔨᕗᑦ ᐱᐅᓯᖃᖁᔨᓂᖅ ᑲᓇᑕᒥ ᐃᓕᑕᕆᔭᐅᔪᓐᓇᕐᓂᖏᓐᓂᒃ ᐃᓄᐃᑦ ᓄᓇᓕᑦ 

ᒫᓐᓇᐅᔪᖅ ᓄᓇᖃᖅᑐᑦ ᐊᓛᔅᑲᒥ ᐊᒻᒪᓗ ᐊᑯᑭᑦᑐᕐᒥ ᐊᒻᒪᓗ ᓅᒃᑎᕈᒪᔪᑦ ᓄᓇᖃᐃᓐᓇᕐᓂᐊᓕᕐᓗᑎᒃ ᑕᐃᒫᓂ, 

ᐊᔾᔨᒋᔭᐅᖏᑦᑐᒥᒃ ᐃᓕᑕᕆᔭᐅᓗᑎᒃ ᑲᓇᑕᐅᑉ ᓯᓚᑖᓂᕐᒥᐅᑕᐅᕙᒃᑐᓂᒃ. ᐊᑐᓕᕈᓐᓇᕐᒥᖕᒪᑕ 

ᐃᖕᒥᒎᖓᑎᑕᐅᔪᓐᓇᕐᓂᖏᓐᓂᒃ ᑲᓇᑕᐅᑉ ᒪᓕᒐᖓᒍᑦ ᓇᖕᒥᓂᖅ ᓄᓇᑖᕈᒪᔪᓂᒃ ᑲᒪᒋᔭᐅᔪᓐᓇᕐᓂᖏᓐᓂᒃ ᐊᒻᒪᓗ 

ᓱᒃᑲᓂᖅᓴᐅᔪᓐᓇᖅᑐᒥᒃ ᑲᒪᒋᔭᐅᔪᓐᓇᕐᓂᖏᓐᓂᒃ ᒫᓐᓇᐅᔪᖅ ᒪᓕᒐᕆᔭᐅᔪᓂ. ᕿᒥᕐᕈᐊᖅᑕᐅᑦᑎᐊᑲᓂᕆᐊᖃᖅᑐᑦ 

ᑐᑭᓯᓂᐊᖅᑕᐅᓗᑎᒃ ᖃᓄᖅ ᐱᒻᒪᕆᐅᓂᖏᓐᓂᒃ ᐊᔾᔨᒌᖏᓐᓂᖃᕐᒪᖔᑕ ᐊᒥᐊᓕᑲᒥᐅᓂ ᐊᑐᖅᑕᐅᕙᒃᑐᓂᒃ ᐊᒻᒪᓗ 

ᐊᑯᑭᑦᑐᕐᒥᐅᑕᓂ ᐊᑐᖅᑕᐅᕙᒃᑐᑦ ᐊᒻᒪᓗ ᑕᒪᒃᑯᐊ ᐊᓱᓯᔾᔨᖅᑕᐅᓇᓱᒍᓐᓇᕋᔭᕐᒪᖔᑕ.  
 

 ᑕᒪᐃᓐᓂᒃ ᖃᐅᔨᔭᐅᓯᒪᓕᖅᑐᑦ ᐊᒻᒪᓗ ᐃᓱᐊᓂ ᑐᑭᑖᕈᑎᖏᑦ 

ᐊᒃᓱᕈᕈᑕᐅᕙᒃᑐᑦ ᐃᓕᑕᕆᔭᐅᓯᒪᕗᑦ ᐃᓄᖕᓄᑦ ᐅᑭᐅᖅᑕᖅᑐᒧ ᒪᓕᑦᑎᐊᖅᓱᑎᒃ ᐊᖏᔪᒥᒃ ᐅᖓᕙᖅᓯᒪᓂᖏᓐᓂᒃ 
ᐃᓱᒪᓘᑎᒋᓯᒪᔭᖏᓐᓄᑦ ᓴᕿᑎᑕᐅᓯᒪᔪᓂᒃ ᒪᓕᖕᒪᑕ ᒥᓂᔅᑕᐅᑉ ᐊᔾᔨᒌᖏᑦᑑᑎᓂᒃ ᑭᒡᒐᖅᑐᐃᔨᖓᑕ 

ᓄᓇᖃᖅᑐᑐᖃᐅᔪᓂᒃ ᐊᓪᓚᓂᒃ ᕿᒥᕐᕈᐊᕐᓂᖓᓂ. ᑭᓯᐊᓂᓕᑕᐅᖅ, ᐃᓚᖏᓐᓂᒃ ᐱᒻᒪᕆᐊᓘᔪᓂᒃ 

ᐊᔾᔨᒌᖏᓐᓂᖃᖅᐳᑦ ᐊᒃᑐᖅᓯᓯᒪᓂᐊᖅᑐᓂᒃ ᖃᓄᖅᑑᕈᑕᐅᔪᓐᓇᖅᑐᓂᒃ ᐃᓱᒫᓗᑕᐅᓂᖏᓐᓄᑦ ᑕᒪᒃᑯᓂᖓ ᐃᓄᖕᓄᑦ.  
 

ᐃᓚᖏᑦ ᐱᒻᒪᕆᐅᓂᖅᐹᖑᔪᖅ ᐊᔾᔨᒋᔭᐅᖏᓚᖅ ᐃᓄᐃᑦ ᖃᓄᐃᓕᖓᓂᖏᓐᓂᒃ ᐱᔾᔪᑎᖃᖅᑐᖅ ᓱᓕᔫᓂᖏᑦ 

ᐊᑕᐅᓰᓐᓇᐅᖏᓐᓂᖓ ᑭᒡᓕᖃᕐᕕᐅᓂᖅ ᐃᓱᒪᒋᔭᐅᔭᕆᐊᓕᒃ. ᓴᓂᐊᓂ ᐊᒥᐊᓕᑲᒥᐅᑕᓂ, ᒐᕙᒪᐅᖕᒥᖕᒪᑕ ᐊᑯᑭᑦᑐᕐᒥ, 

ᑎᐊᓐᒫᒃᒥ ᐊᒻᒪᓗ ᔪᐊᕆᑉᒥᐅᑦ ᓄᓇᓖᑦ ᑕᐱᕇᖕᑦ, ᐊᒻᒪᓗ ᑲᓇᑕᐅᑉ ᐊᕕᒃᑐᖅᓯᓂᖏᑦ, ᑲᓇᑕᐅᑉ 

ᐅᑭᐅᖅᑕᖅᑐᖅᐸᓯᐅᓂᖓᑕ ᐊᕕᒃᑐᖅᓯᒪᓂᖏᑦ, ᐊᒥᐊᓕᑲᒥᐅᓪᓗ ᓄᓇᓕᒡᔪᐊᑦ ᐊᕕᒃᑐᖅᓯᒪᓂᖏᑦ ᐊᒻᒪᓗ ᐃᓄᐃᑦ 

ᓄᓇᑖᕈᑎᒋᓯᒪᔭᖏᑦ ᑲᑐᔾᔨᖃᑎᒌᑦ. ᐊᔪᕐᓇᕈᓐᓇᖅᐳᖅ ᐃᓕᑕᕆᔭᐅᔪᓐᓇᕐᓂᖏᑦ ᖃᓄᖅᑑᕈᑎᒃᓴᐃᑦ ᑕᒪᐃᓐᓄᑦ 

ᓇᓪᓕᖃᒌᒃᑐᓂᒃ ᐊᑐᖅᑕᐅᔪᓐᓇᕐᓂᖏᑦ ᐃᓱᒪᒋᓪᓗᒋᑦ ᐊᒥᓱᑦ ᓄᓇᓖᑦ ᑕᐃᒃᑯᓂᖓᑦᓴᐃᓐᓇᖅ.  
 

ᐊᓯᐊᓂᒃᑕᐅᖅ ᐊᔾᔨᐅᖏᓐᓂᖃᕆᕗᑦ ᐅᖓᓯᒃᑐᒦᓂᖏᑦ ᓄᓇᓖᑦ ᖃᓄᐃᑦᑑᓂᖏᓪᓗ ᑭᒡᓕᖃᕐᕕᐅᔪᑦ 

ᐃᑳᕆᐊᖃᖅᑕᖏᑦ, ᓲᕐᓗ ᐆᒃᑐᑎᒋᓗᒍ ᐅᒥᐊᕐᔪᐊᒃᑰᕈᓐᓇᕐᓂᖏᑦ, ᖃᖓᑕᓲᒃᑰᕈᓐᓇᕐᓂᖏᑦ ᓴᓂᐊᓂ ᓄᓇᒃᑰᑦ 
ᐃᑳᕈᓐᓇᖃᑦᑕᕐᓂᖏᑦ, ᐅᕘᓇ ᑕᐃᒪᐃᓕᖓᖏᑐᑑᓪᓗᑎᒃ ᐊᓛᔅᑲᒥᐅᑕᐃᑦ ᓄᓇᒃᑰᕈᓐᓇᕐᒪᑕ ᐃᓄᕕᐊᓗᐃᑦ 

ᓄᓇᖓᓄᖓᐅᓗᑎᒃ. ᓄᓇᖓᑦ ᑕᐅᕙᓐᓇ ᐅᑭᐅᖅᑕᖅᑑᓃᕐᒥ ᐊᖏᔪᐊᓘᖕᒪᑦ, ᐊᒥᓱᐊᓘᓪᓗᑎᒡᓗ ᒥᑭᓐᓂᖅᓴᐃᑦ 

ᓄᓇᓖᑦ ᐅᖓᓯᒃᑑᑎᐊᓗᖕᒦᑦᑐᑦ, ᐊᒥᓱᒐᓴᐅᔪᓂ ᓄᓇᓕᒡᔪᐊᕐᓄᑦ ᐃᓚᒋᔭᐅᔪᑦ. ᐊᒥᓱᑦ ᑕᒪᒃᑯᐊ ᐃᓄᖃᖅᑐᑦ 

ᐃᓄᓪᓚᕆᖕᓂᒃ ᑎᑭᑕᐅᓴᕋᐃᖏᑦᑐᓂᒃ ᐊᒻᒪᓗ ᐱᐅᓯᑐᖃᕐᒥᓂᒃ ᐊᑐᖅᓱᑎᒃ ᐃᓅᓯᖃᖅᐸᒃᑐᑦ (ᓲᕐᓗ ᐊᖑᓇᓱᖕᓂᕐᒥᒃ, 

ᐃᖃᓪᓕᐊᖅᐸᖕᓂᕐᒥᒃ ᐊᒻᒪᓗ ᒥᑭᒋᐊᓂᐊᖅᐸᖕᓂᕐᒥᒃ) ᐃᓅᓯᖃᕈᑎᒋᓪᓗᓂᔾᔪᒃ ᐅᑭᐅᖅᑕᖅᑐᒥ. ᑕᐃᔅᓱᒪᓂᓕ 

ᑕᐃᒪᖓᑦ, ᐃᓄᐃᑦ ᓅᖃᑦᑕᓚᐅᖅᐳᑦ ᓄᓇᓕᖕᓂᒃ ᓄᓇᓕᖕᓄᑦ ᑕᒪᒃᑯᓂᖓ ᐱᓇᓱᖕᓂᖏᓐᓂᒃ, ᐊᒻᒪᓗ 

ᑐᓂᓯᖃᑦᑕᐅᑎᕙᖕᓂᕐᒥᓄᑦ, ᐊᒥᖄᖃᑕᐅᑎᕙᖕᓂᕐᒥᓄᑦ ᐊᒻᒪᓗ ᓂᐅᕐᕈᑎᒃᓴᖃᓲᖑᓂᕐᒧᑦ ᐱᖁᑎᓂᒃ, 

ᐃᑲᔪᕆᐊᖅᑐᑲᑦᑕᖅᓱᑎᒃ ᐃᖕᒥᓂᒃ ᐊᓯᒥᓂᒡᓗ. ᐊᒡᕕᐊᖁᑕᐅᔪᑦ ᓅᖃᑦᑕᕈᓐᓇᕐᓂᖏᓐᓄᑦ ᐃᓄᐃᑦ ᓄᓇᓕᖕᓂ 

ᐊᒃᓱᕈᕐᓇᕈᑕᐅᕙᒃᐳᖅ. ᖃᓄᑐᐃᓐᓇᖅ ᐋᕿᒋᐊᕈᑕᐅᑦᑎᐊᒃᑲᓐᓂᕈᓐᓇᖅᑐᑦ ᓱᖏᐅᑎᓯᒪᔭᑦᑎᐊᕆᐊᖃᕐᓂᐊᖅᐳᑦ 

ᑕᒪᒃᑯᓂᖓ ᐊᕙᑎᖃᕐᓂᖏᓐᓄᑦ.  
 

ᐃᓚᖓᓂᒃ ᐱᔾᔪᑕᐅᔪᓐᓇᖅᑐᖅ ᐊᔪᕈᑕᐅᔪᓐᓇᖅᑐᖅ ᖃᓄᐃᓕᐅᕈᑕᐅᔪᓐᓇᖅᑐᓄᑦ ᐃᓕᑕᕆᔭᐅᔪᓐᓇᕐᓂᖏᑦ ᐊᒻᒪᓗ 

ᑭᒡᓕᖃᕐᕕᐅᔪᓂᒃ ᐃᑳᕈᒪᓂᕐᒧᑦ ᐃᓱᒪᓘᑕᐅᔪᓂᒃ ᐱᔾᔪᑎᖃᖅᐳᖅ ᑐᓴᐅᒪᖃᑦᑕᐅᑎᔪᓐᓇᕐᓂᖅ 

ᐅᑭᐅᖅᑕᖅᑐᖅᐸᓯᐅᓂᕐᒥ. ᐊᑯᑭᑦᑐᕐᒥᐅᑕᐃᓪᓗ ᐃᓕᐅᖃᐃᓯᒪᓕᖅᑎᓪᓗᒍ ᖃᐅᔨᒪᖃᖅᑐᓂᒃ ᓴᕕᒐᐅᔭᕐᓂᒃ 

ᓄᓇᕐᔪᐊᕐᒥ, ᑐᓴᐅᒪᖃᑦᑕᐅᑎᔾᔪᑎᑦ ᑲᓇᑕᐅᑉ ᐅᐊᖕᓇᖓᓂ ᓄᓇᓕᖕᓂ ᐊᖑᒪᖏᓗᐊᖅᐳᑦ. 

ᐱᐅᓯᒋᐊᖅᑕᐅᔪᓐᓇᕈᑎᒃ ᑕᒡᕘᓇ ᐃᑲᔪᕐᓂᓕᐊᓘᔪᓐᓇᖅᑐᑦ ᐊᓂᒎᑎᖃᑦᑕᕈᓐᓇᕐᓂᖏᓐᓄᑦ ᑕᒡᕘᓇ. 

ᑕᐃᒃᑯᐊ ᑕᐃᔭᐅᔪᑦ ᑐᐊᕆᒥᐅᑦ ᐄᒪᖁᑎᖏᓐᓂ ᓄᓇᑖᕈᑏᑦ ᐅᖃᐅᓯᖃᑦᑕᖅᓯᒪᕗᑦ ᐃᔾᔪᐊᖅᑕᐅᔪᓐᓇᕐᓂᖅ 

ᐊᑐᖅᑕᐅᔪᓐᓇᕐᓂᕐᓗᓐᓃᑦ ᓯᕗᒻᒧᐊᒃᐸᓪᓕᐊᔪᓐᓇᕐᓂᕐᒧᑦ. ᐊᖏᕈᑕᐅᖕᒪᑕ  

ᑕᐃᒃᑯᐊ ᐋᔅᑐᕇᓕᐊᒥᐅᑕᓄᑦ  ᓄᓇᓕᖕᓄᓪᓗ ᑕᐃᔭᐅᔪᒥᒃ ᐹᐳᐊ ᓂᐅᒌᓂᒥᐊᐅᓚᑦᑎᔾᔪᑕᐅᕙᓕᖅᑐᓂᒃ ᑕᒪᐃᓐᓄᑦ 

ᑭᒡᓕᖃᕐᕕᐅᔪᓄᑦ ᓄᓇᖏᓐᓄᑦ. ᓄᓇᑖᕈᑎᑦ ᓴᐳᓐᓂᐊᕈᑎᖃᖅᐳᑦ ᐱᐅᓯᑐᖃᕐᒥᒍᑦ ᐃᓅᓯᖃᕈᓐᓇᕐᓂᖏᑦ ᐃᓄᖁᑎᖏᑦ 
ᐊᒥᓱᓂ ᓄᓇᓖᑦ ᐊᒻᒪᓗ ᑮᓇᐅᔭᓕᐅᕈᑎᒃᓴᓂᒃ ᐃᖃᓗᓕᕆᔪᓐᓇᕐᓂᖏᓐᓄᑦ. “ᐊᔾᔨᐅᖏᑦᑐᒥᒃ ᐃᓗᓕᖃᕐᓂᖏᑦ 

ᓄᓇᑖᕈᑎᑦ ᑎᑎᖃᖏᑦ ᐱᔪᓐᓇᐅᑕᐅᕗᑦ ᓇᒧᑐᐃᓐᓈᕈᓐᓇᕐᓂᖏᓐᓂᒃ ᓄᓇᓄᑦ (ᓄᓇᖓᑕ ᓯᓚᑖᓄᑦ 

ᐃᑳᕈᓐᓇᐅᑎᓕᔭᖏᓗᑎᒃ fᕖᓴᖃᖏᑲᓗᐊᕈᑎᒡᓗᓐᓃᑦ) ᓄᓇᖓᓐᓂ ᐋᔅᑐᕇᓕᔭᐅᑉ ᐊᒻᒪᓗ ᐹᐳᐊᑉ ᓂᐅ ᒌᓂᐅᑉ 

ᓄᓇᖓᓂᒃ ᑕᐅᕙᓂ ᓄᓇᓖᑦ ᐊᒻᒪᓗ ᐱᐅᓯᑐᖃᕐᒥᓂᒃ ᐊᑐᖅᑎᐅᓪᓗᑎᒃ ᐊᕕᒃᑐᖅᓯᒪᓂᖏᓐᓂ” 
4 ᐃᓱᖃᖅᑎᑕᐅᔫᒐᓗᐊᑦ ᖃᓄᖅ ᐅᖓᓯᒃᑎᒋᔪkᑦ ᐊᐅᓪᓛᕈᓐᓇᕐᓂᖏᓐᓂᒃ ᐊᒻᒪᓗ ᖃᓄᐃᓕᐅᕈᓐᓇᕐᓂᖏᓐᓂᒃ.  
 
ᐊᔪᕐᓇᕐᓂᖅᓴᐅᓇᔭᕋᓗᐊᖅᐸᑦ ᐊᑐᓕᖅᑎᑦᑎᓇᓱᒍᓐᓇᕐᓂᖅ ᑕᐃᒪᓐᓇᐃᑦᑐᓂᒃ ᐅᑭᐅᖅᑕᖅᑐᒥ, ᐊᑑᑎᖃᕈᓐᓇᕆᕗᖅ  
ᑐᑭᓯᓂᐊᖅᑕᐅᖃᑦᑕᕈᓐᓇᕐᓂᕐᒧᑦ ᖃᓄᐃᑦᑐᓂᒃ ᐆᒃᑐᕈᓐᓇᕋᔭᕐᓂᖅ ᑲᓇᑕᒥ. ᓴᖏᓂᖅᓴᐅᔪᒥᒃ ᐊᑑᑎᖃᕈᓐᓇᖅᑐᒃᓴᐅᕗᖅ 
ᐃᓱᒪᖅᓲᑕᐅᓂᖅᓴᐅᔪᓐᓇᖅᑐᓂᒃ ᐅᑭᐅᖅᑕᖅᑐᒥ, ᓲᕐᓗ ᑕᐅᕙᓂ ᐱᑭᐊᓚᓱᕐᓱᐊᑉ ᐊᕕᒃᑐᖅᓯᒪᓂᖏᓐᓂ, 
ᕿᒥᕐᕈᐊᖅᑕᐅᑦᑎᐊᒃᑲᓐᓂᕆᐊᖃᕐᓂᐊᖅᑐᖅ ᑕᒪᒃᑯᐊ ᐱᔾᔪᑕᐅᓗᑎᒃ.  

  

ᐱᓗᐊᖅᑐᒥᒃ ᐅᔾᔨᕆᔭᐅᓚᐅᖅᑐᖅ ᐃᓚᐅᓚᐅᕐᓂᖏᑦ ᑕᒪᐃᓐᓂᒃ ᐃᓄᐃᑦ ᑭᒡᒐᖅᑐᐃᔨᖏᑦ ᐊᒻᒪᓗ ᒐᕙᒪᒃᑯᑦ 

ᑭᒡᒐᖅᑐᐃᔨᖏᑦ ᑐᑭᓯᓂᐊᕐᕕᐅᖃᑦᑕᓚᐅᖅᑐᓂ ᕿᒥᕐᕈᐊᖅᑕᐅᓕᕋᒥᒃ ᑕᒪᒃᑯᖓ. ᐃᓚᐅᔪᒪᑦᑎᐊᖃᑕᓚᐅᖅᐳᑦ 

ᑕᒪᕐᒥᑦᑎᐊᖅ ᐃᓚᐅᓚᐅᖅᑐᑦ, ᐃᓕᑕᕆᔭᐅᓂᖏᓐᓄᑐᐃᓐᓇᐅᖏᑦᑐᖅ ᐃᓱᒫᓘᑕᐅᔪᑦ, ᑭᓯᐊᓂᓕᑕᐅᖅ ᓇᓂᓯᔪᒪᓂᕐᒧᑦ 

ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑕ ᐅᑭᐅᖅᑕᖅᑐᒥᐅᑕᐃᑦ ᐃᓄᖁᑎᒋᔭᐅᔪᑦ ᓇᒧᖓᐅᔪᓐᓇᕐᓂᖏᑦ.  
 

ᐊᑐᖅᑕᐅᖔᕈᓐᓇᕐᓂᖏᑦ 

 
ᐃᓕᑕᕆᔭᐅᓯᒪᔪᑦ ᐊᒥᓱᓂᒃ ᖃᓄᐃᓕᐅᕈᑎᒃᓴᓂᒐᓱᒍᓐᓇᕐᓂᖅ ᐃᓕᑕᕆᔭᐅᓯᒪᔪᓄᑦ ᐃᓱᒪᓘᑕᐅᓂᖏᓐᓄᑦ, 

ᒪᓕᒐᓕᐅᕈᑕᐅᔭᕆᐊᖃᕐᓂᐊᖅᑐᓂᒃ ᐊᒻᒪᓗ ᒪᓕᒐᓪᓗᑐᕐᓂᒃ, ᑐᑭᓕᐅᖅᑕᐅᓯᒪᔭᕆᐊᖃᕐᓂᐊᖅᑐᑦ 

ᐊᑕᐅᓯᐅᔪᓐᓇᖏᑦᑐᒧᑦ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓂᑦ, ᐊᖏᖃᑎᒌᒐᓱᐊᕈᑕᐅᔭᕆᐊᖃᕐᓂᐊᖅᓱᑎᒡᓗ ᐊᓯᖏᓐᓄᑦ 

ᒐᕙᒪᒋᔭᐅᔪᓄᑦ. ᐊᑐᖅᑕᐅᔪᓐᓇᕐᓂᖏᑦ ᓴᕿᑎᑕᐅᓯᒪᔪᑦ ᑖᒃᑯᓇᓂ ᑎᑎᕋᖅᑕᐅᓯᒪᓂᖏᓐᓂᒃ ᑐᖓᕕᖃᖅᐳᑦ 

ᖃᐅᔨᔭᐅᓚᐅᖅᑐᓂᒃ ᑐᑭᓯᐊᕈᑕᐅᓂᖏᓐᓂ. ᑲᓇᑕᐅᑉ ᒐᕙᒪᒃᑯᖏᓐᓄᑦ ᑐᓂᓯᓗᑕᐅᔪᓐᓇᖅᑐᑦ 

ᐱᒋᐊᕐᕕᐅᓕᕈᓐᓇᖅᑐᓂᒃ ᐃᓱᒪᒃᓴᖅᓯᖅᐅᕈᑎᒃᓴᐅᔪᓐᓇᖅᑐᓂᒃ ᖃᐅᔨᓴᕐᓗᒋᑦ ᐃᓱᒪᓘᑕᐅᔪᑦ ᐃᓕᑕᕆᔭᐅᓯᒪᔪᑦ. 

ᐱᑕᖃᖃᓗᐊᖅᓱᑎᒃ ᓯᕗᓕᐅᖅᑎᐅᔪᑦ ᐱᓕᕆᕕᖏᑦ ᐊᑐᖅᑕᐅᔪᓐᓇᖅᑐᓂ, ᑕᒪᕐᒥᑲᓴᐃᑦ ᓱᓕ ᑕᒪᐃᓐᓄᑦ ᒐᕙᒪᐅᔪᓄᑦ 
ᑲᒪᒋᔭᐅᔭᕆᐊᖃᖅᑐᑦ ᑲᔪᓯᔪᓐᓇᖅᓯᓂᐊᕈᑎᒃ.  

• ᑕᒪᕐᒥᒃ ᒐᕙᒪᐅᔪᑦ ᐃᖃᓇᐃᔭᕐᕕᖁᑎᖏᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᕿᒥᕐᕈᐊᖅᑕᐅᖁᔨᓂᖅ 

ᑐᑭᓯᓂᐊᕆᐊᖃᖅᑕᖏᓐᓂᒃ ᐃᓚᒋᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᔾᔨᖅᑐᑦᑎᐊᕐᓂᐊᕐᒪᑕ ᑕᒪᓐᓇ 

ᐃᓚᒌᑦᑎᐊᕈᓐᓇᕐᓂᖏᓐᓂᒃ ᐊᕕᒃᑐᖅᓯᒪᓂᖏᓐᓂ ᓄᓇᓕᖕᓂᓗ ᐃᑲᔪᕐᓂᖃᕐᓂᐊᕐᒪᑕ ᒫᓐᓇᐅᔪᖅ ᑲᓇᑕᓕᒫᒧᑦ 

ᑐᑭᓯᓂᐊᕈᑕᐅᓂᖏᓐᓂᒃ ᐋᕿᐅᒪᔭᐅᔪᓂᒃ. 
 

• ᑲᓇᑕᒥ ᑭᒡᓕᓕᕆᔨᒃᑯᑦ ᓄᓇᖃᖄᖅᑐᓕᕆᓂᕐᒥᒃ ᐋᕿᐅᒪᔭᖃᕐᒪᑕ ᐊᒻᒪᓗ ᖃᓄᐃᓕᐅᕈᑎᒃᓴᖃᖅᓱᑎᒃ 

ᕿᒥᕐᕈᐊᖅᐸᓪᓕᐊᖏᓐᓇᖅᓱᑎᒃ ᐱᐅᓯᒋᐊᖅᑎᑏᓐᓇᖅᓱᑎᒡᓗ ᖃᓄᐃᓕᖓᓂᖏᓐᓂᒃ ᑭᒡᓕᓕᕆᓂᕐᒥᒃ 

ᐊᐅᓚᑦᑎᔪᓐᓇᕐᓂᕐᒥᒃ ᐃᓱᒪᓘᑕᐅᔪᓂᒃ. ᐃᓱᒪᒋᓪᓗᒋᑦ ᐱᐅᔪᓂᒃ ᑲᔪᓯᑎᑦᑎᕙᓪᓕᐊᓕᖅᑐᑦ ᐅᓪᓗᒥᒧᑦ ᑎᑭᓪᓗᒍ, 

ᐊᑐᖅᑕᐅᓂᖏᑦ ᑖᒃᑯᐊ ᐋᕿᐅᒪᔭᐅᓕᕈᓐᓇᖅᑐᓄᑦ ᐃᓕᑕᕆᔭᐅᓗᑎᒃ ᐊᒻᒪᓗ ᖃᓄᐃᓕᐅᕈᑕᐅᓗᑎᒃ ᐃᓄᖕᓄᑦ 

ᐃᓱᒪᓘᑖᐅᔪᓂᒃ ᐃᑲᔫᑎᖃᕈᓐᓇᕐᓂᐊᖅᐳᖅ.  
 

 
 

4  

ᐅᓂᒃᑳᖅᑕᐅᓯᒪᑦᑎᐊᖅᐳᑦ ᑕᐃᒃᑯᐊ ᑐᐊᕆᑯᑦ ᐃᒪᖁᑎᖓᓂ ᓄᓇᑖᕈᑎᓄᑦ ᐊᖏᕈᑎᑦ, ᐋᔅᑐᕆᓕᔭᒥᐅᑦ 
ᒐᕙᒪᒃᑯᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓂ ᐅᕙᓂ. https://dfat.gov.au/geo/torres-

strait/Pages/the-torres-strait- treaty.aspx 

• ᐃᓄᕕᐊᓗᐃᑦ ᐊᕕᒃᑐᖅᓯᒪᓂᖏᓐᓂ ᑯᐊᐳᕇᓴᖓᑦ ᐱᒋᐊᖅᑎᑦᑎᔪᒪᓚᐅᖅᑐᑦ ᐊᑐᖅᐅᔪᓐᓇᕐᓂᖏᓐᓂᒃ ᐃᓄᖕᓄᑦ 

ᓴᓇᔭᐅᓯᒪᔪᑦ ᓄᓇᑖᖃᑕᐅᔪᓄᑦ ᐸᐸᑕᒐᐃᑦ, ᐃᓕᑕᕆᔭᐅᔾᔪᑕᐅᓂᕐᒧᑦ ᐊᒻᒪᓗ ᐊᐅᓛᕉᑕᐅᔪᓐᓇᕐᓂᕐᒧᑦ 

ᕿᒥᕐᕈᓇᒃᑕᐅᔭᕆᐊᖃᖅᐳᑦ. ᕿᒥᕐᕈᐊᖅᑕᐅᓂᖏᑦ ᐊᒥᐊᓕᑲᒥᐅᑦ ᒪᓕᒐᖏᑦ ᐊᖏᕈᑎᒋᔪᓐᓇᖅᑕᖏᓪᓗ 

ᐊᑐᓕᕈᓐᓇᕐᓂᖅ ᐱᐅᓂᖅᓴᓂᒃ ᓄᓇᑖᕈᑎᖏᓐᓂᒃ ᐸᐸᑕᒃᓴᓂᒃ ᐃᑲᔪᕐᓂᖃᕈᓐᓇᖅᑐᑦ ᑐᑭᓕᐅᕈᓐᓇᕐᓂᕐᒧᑦ 

ᖃᓄᐃᑦᑐᓂᒃ ᐊᓯᔾᔨᖅᓯᒪᔭᕆᐊᖃᕋᔭᕐᒪᖔᑕ ᐊᖑᒪᔪᓐᓇᕐᓂᐊᕐᒪᑕ ᐅᓗᕆᐊᓇᖅᑐᖃᕆᐊᖃᖏᓂᖏᓐᓄᑦ ᐊᒻᒪᓗ 

ᐊᓯᖏᓐᓂᒃ ᒪᓕᒐᖅᑎᑕᐅᓂᖏᓐᓂᒃ.  
 

• ᐃᑲᔪᕐᓂᖃᕐᓂᐊᖅᑐᖅ ᓇᓗᓇᐃᖅᑕᐅᒍᑎᒃ ᖃᓄᐃᖓᓪᓗᑐᕐᓂᖏᑦ ᐃᓄᖕᓄᑦ ᐃᓱᒪᓘᑕᐅᔪᓂᒃ ᑲᓇᑕᐅᑉ ᓯᓚᑖᓄᑦ 

ᐃᑳᕈᓐᓇᐅᑕᐅᕙᒃᑐᓂᒃ ᐊᒻᒪᓗ ᐃᓕᑕᕆᔭᐅᓗᑎᒃ ᕿᓚᒥᐅᓂᐊᖅᑐᒧᑦ (ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ) 

ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ ᑲᒪᒋᔭᐅᔪᓐᓇᕐᒪᑕ ᑲᔪᓯᓗᑕᐅᓂᕐᒧᑦ ᐱᔪᓐᓇᕐᓂᖅ ᑲᓇᑕᐅᑉ ᓯᓚᑖᓄᑦ 
ᐃᑳᕈᓐᓇᐅᑎᓂᒃ ᑕᒪᒃᑯᓂᖓ ᓄᓇᓕᖕᓂ ᐅᖓᓯᖕᓂᖅᓴᕐᒥᐅᑕᐅᓂᔪᓂᒃ.  

 

• ᑲᓇᑕᐅᑉ ᑭᒡᓕᓕᕆᔨᒃᑯᖏᑦ ᐊᑐᓕᖅᑎᑦᑎᕙᓪᓕᐊᔪᑦ ᐊᓯᖔᖏᓐᓂᒃ ᐃᑳᕉᓐᓇᐅᑎᓂᒃ ᐊᑐᖅᑕᐅᔪᓐᓇᖅᑐᓂᒃ, 
ᕿᒥᕈᐊᖅᐸᓪᓕᐊᓪᓗᑎᒡᐞᓗ ᐃᓱᒫᓘᑕᐅᔪᓂᒃ ᓴᕿᑎᑕᐅᓯᒪᔪᓂᒃ ᐃᓄᖕᓄᑦ ᐅᔾᔨᖅᑐᕈᓐᓇᕐᒪᑕ 
ᐱᐅᓯᕆᔭᐅᓕᕈᓐᓇᖅᑐᓂᒃ ᐊᑐᓕᖅᑎᑦᑎᕙᓕᐊᔪᓐᓇᕐᓂᖅ ᐃᖅᑲᒋᔭᐅᓗᑎᒃ ᑲᓇᒧᖓᐅᕙᓪᓕᐊᖕᒥᔪᑦ 
ᐅᖓᓯᒃᑐᒥᖔᖅᑐᑦ ᐅᑭᐅᖅᑕᖅᑑᓂᕐᒥᒃ. ᐃᓚᒋᔭᐅᒍᑎᒃ ᐊᓯᖏᑦ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᑦ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᑦ ᐃᑲᔪᖃᑕᐅᑎᔪᓐᓇᖅᐳᑦ ᐱᓇᓱᖃᑎᒌᒡᓗᑎᒃ.  

 
• ᑲᓇᑕᒥ ᑭᒡᓕᓕᕆᔨᒃᑯᑦ ᖃᐅᔨᒋᐊᕈᓐᓇᖅᑐᑦ ᓯᕗᓪᓕᕐᒥᒃ ᐊᑐᖅᑕᐅᔪᓐᓇᕐᓂᖏᓐᓂᒃ ᖃᐅᔨᓴᖅᑕᐅᓂᖏᓐᓂᓗ 
ᐊᓂᒍᕈᓐᓇᐅᑏᑦ (ᓯᕗᓪᓕᒥᒃ ᐆᒃᑐᕈᕐᓗᑎᖃᐃ) ᑐᕋᖓᔪᒥᒃ ᖃᓄᐃᑑᓂᖏᓐᓂᒃ ᐃᓱᒪᓘᑕᐅᔪᑦ ᐃᓄᖕᓄᑦ 
ᐱᑭᐊᓚᓱᕐᓱᐊᖃᕐᕕᐅᓂᕐᒥ ᐊᕕᒃᑐᖅᓯᒪᓂᖓᓂ. 

 

• ᑲᓇᑕᐅᑉ ᒐᕙᒪᒃᑯᖏᑦ ᑐᑭᓯᓂᐊᕈᓐᓇᖅᐳᑦ ᐃᓕᑕᕆᔭᐅᑎᑦᑎᓇᓱᖕᓂᕐᒧᑦ ᑕᒪᐃᓐᓄᑦ ᐊᔾᔨᒌᖏᓐᓂᒃ ᐃᓄᖕᓄᑦ 

ᑎᑭᓴᖅᑕᐅᖃᑦᑕᕈᒪᔪᓂᒃ ᓇᖕᒥᓂᖅ ᑐᕌᖓᔪᓂᒃ ᐃᖕᒥᓄᑦ, ᓴᕿᑎᑦᑎᓇᓱᒡᓗᑎᒃ ᖃᓄᐃᑐᓂᖏᓐᓂᒃ ᖃᐅᔨᓴᕐᓗᑎᒃ 

ᑎᑭᓴᖅᑕᐅᖃᑕᕈᒪᔪᓄᑦ ᐊᔪᕈᑕᐅᕙᖕᓂᖏᑦ.  
 

• ᑲᓇᑕᐅᑉ ᑭᒡᓕᓕᕆᔨᖏᑦ ᕿᒥᕐᕈᐊᕈᓐᓇᖅᑐᑦ ᐊᑐᕈᓃᖅᑎᑦᑎᔪᓐᓇᕐᒪᖔᑕ ᐃᓚᖏᓐᓂᒃ ᒪᓕᒐᓂᕐᒃ 

ᐱᓕᕆᕕᒃᓴᖅᓯᐅᕐᓂᕐᒧᑦ ᐊᐅᓚᕈᒪᔪᓄᑦ, ᖃᐅᔨᓴᖅᑕᐅᓗᑎᒡᓗ ᐱᔪᓐᓇᐅᑏᑦ ᐃᓄᖕᓄᑦ ᐊᑯᑭᑐᕐᓃᑦᑐᓐᓇᕐᓂᖏᓐᓂᒃ 

ᐊᒻᒪᓗ ᐊᒥᐊᓕᑲᒥᐅᑦ ᓄᓇᖏᓐᓄᐊᕈᓐᓇᕐᓂᖏᓐᓂᒃ, ᐊᒻᒪᓗ ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᖅᑐᓂᒃ 

ᖃᐅᔨᒋᐊᕐᓗᑎᒃ ᐃᓂᓚᖓᐃᔭᐃᓂᖅᓴᐅᔪᓐᓇᕐᓂᖏᑦ ᒫᓐᓇᐅᔪᖅ ᐱᔭᕆᐊᑐᔪᓃᕐᔫᒪᓗᑎᒃ ᐆᒃᑐᕈᒪᔪᓄᑦ.  
 

• ᑲᓇᑕᐅᑉ ᑭᒡᓕᓕᕆᔨᖏᑦ ᕿᒥᕐᕈᐊᕈᓐᓇᕆᕗᑦ ᑎᑭᑉᐸᓕᐊᔪᓂᒃ ᓄᓇᑖᕋᓱᒃᑐᓂᒃ ᐊᐅᓚᑦᑎᕙᖕᓂᖏᑦ ᐊᒥᐊᓕᑲᒥᐅᑦ 

ᓄᓴᖏᓐᓂ ᐊᒻᒪᓗ ᐊᑯᑭᑦᑐᕐᒥᐅᑦ ᓄᓇᖓᓂ ᖃᐅᔨᒋᐊᕐᓗᒋᑦ ᐊᔾᔨᒌᖏᓐᓂᖏᑦ ᑕᒡᕘᓇ ᑲᓇᑕᒥᐅᑕᐃᑦ 

ᐋᕿᐅᒪᔭᖏᓐᓂᒃ ᐊᒻᒪᓗ ᖃᓄᖅ ᐊᓯᔾᔨᖅᑕᐅᔪᓐᓇᕐᒪᖔᑕ ᑲᓇᑕᒥᐅᓄ ᐃᓄᐃᑦ ᑎᑭᑐᓐᓇᕐᓂᖏᓐᓄᑦ 

ᓄᓇᑖᕆᐊᖅᑐᕐᓂᕐᒧᑦ ᑲᓇᑕᒥᒃ. 

 

• ᑲᓇᑕᐅᑉ ᒐᕙᒪᒃᑯᖏᑦ ᕿᒥᕐᕈᐊᕈᓐᓇᖅᑐᑦ ᒫᓐᓇᐅᔪᖅ ᑐᓴᐅᒪᖃᑦᑕᐅᑎᓂᕐᒧᑦ ᐋᕿᐅᒪᔭᐅᓂᖏᑦ ᐱᖁᑏᑦ ᐃᓄᐃᑦ 
ᓄᓇᖏᓐᓂ ᑲᓇᑕᐅᑉ ᐅᑭᐅᖅᑕᖅᑐᖅᐸᓯᖓᓂ ᑕᑯᓇᒃᑕᐅᓗᑎᒡᓗ ᖃᓄᖅ ᐱᒋᐊᖅᑎᑦᑎᔪᒪᓂᖏᑦ 

ᐱᐅᓯᒋᐊᕈᑕᐅᓂᐊᖅᑐᓂᒃ ᐸᕐᓇᐅᑕᐅᔪᓂᒃ ᐅᕝᕙᓗᓐᓃᑦ ᓴᕿᑎᑕᐅᔭᕆᐊᖃᕐᓂᐊᖅᑐᓂᒃ, ᖃᕆᑕᐅᔭᑯᑦ 

ᑐᓴᐅᒪᖃᑦᑕᐅᑎᓂᕐᒧᑦ ᖃᓄᐃᓕᐅᕈᑕᐅᔪᓐᓇᖅᑐᓂᒃ ᐱᐅᓯᒋᐊᕈᑕᐅᓗᑎᒃ ᑭᒡᓕᓕᕆᓂᕐᒥᒃ ᐊᐅᓚᑦᑎᕙᖕᓂᕐᒧᑦ.  

 
• ᓄᓇᓕᐊᓗᐊᓂ ᑐᐊᕆᒃᑯᑦ ᐃᒪᖁᑎᖏᓐᓂ ᓄᓇᑖᕈᑎᓕᑦ ᐋᔅᑐᕆᓕᔭᒥᓗ ᐹᐳᐊ ᓂᐅ ᒋᓂᒥᓗ 
ᕿᒥᕐᕈᐊᖅᑕᐅᔪᓐᓇᕐᒥᔪᑦ ᑐᑭᓯᓂᐊᖅᑕᐅᓗᑎᒃ ᖃᓄᖅ ᐊᑐᓕᖅᑎᑕᐅᔪᓐᓇᕋᔭᕐᒪᖔᑕ ᑕᐃᒃᑯᐊ 
(ᐊᔾᔨᑲᓴᖏᓐᓂᒡᓗᓐᓃᑦ) ᑲᓇᑕᒥᐅᑕᐅᔪᓂ, ᐱᓗᐊᖅᑐᒥᒃ ᐊᑐᕈᓐᓇᕋᔭᖅᑐᓂ ᑕᐅᕙᓂ ᐱᑭᐊᓚᓱᕐᓱᐊᕐᑲᕐᓂᕐᒥ 
ᐊᕕᒃᑐᖅᓯᒪᓂᖓᓂ.   



ix  

 

 
 

 
 

 

 

 
•  ᐃᓱᒪᒋᓪᓗᒋᑦ ᑕᒪᐃᓐᓂᒃ ᖃᓄᖅᑑᕈᑎᖃᕆᐊᖃᕐᓂᖏᑦ ᐊᒥᓱᐊᓗᐃᑦ ᐃᓱᒫᓘᑕᐅᔪᑦ, 

ᐱᓕᕆᐊᖑᔭᕆᐊᖃᕐᓂᐊᖅᑐᑦ ᓄᓇᕐᔪᐊᕐᒥᐅᓄᑦ ᐊᖏᖃᑎᒌᒎᑎᒃᓴᐃᑦ, ᐅᖃᐅᓯᐅᓵᓕᓂᖏᓪᓗᓐᓃᑦ 
ᒐᕙᒪᒃᑯᖏᓐᓄᑦ ᐊᓛᔅᑲᐅᑉ/ᐊᒥᐊᓕᑲᒥᐅᑦ, ᐊᑯᑭᑦᑐᕐᒥᐅᑦ/ᑎᐊᓐᒫᒃᒥᐅᑦ ᐊᒻᒪᓗ ᔪᐊᕆᑉᒥᐅᑦ ᑕᐱᕇᖏᑦ 
ᓄᓇᓕᐊᓗᐃᑦ ᑐᑭᓕᐅᖅᑕᐅᓂᐊᕈᑎᒃ ᐃᓚᒋᔭᐅᔪᒪᓂᖏᑦ ᐊᒻᒪᓗ ᐅᓂᒃᑳᑦᑎᐊᖅᓯᒪᔪᓂᒃ 
ᑐᑭᓯᓂᐊᕐᕕᐅᔪᓐᓇᕐᓂᖏᓐᓂᒃ, ᐊᖏᖃᑎᒌᒑᓱᐊᕈᓐᓇᕐᓂᖏᓪᓗ.  
 


	ᓯ ᑎ ᐱ ᕆ, 2  0  1 9
	ᖃᐅᔨᓴᕐᓂᖅ ᐊᒻᒪᓗ ᑐᑭᓯᓂᐊᕈᑕᐅᓂᖏᑦ
	ᓅᖃᑦᑕᕈᓐᓇᕐᓂᕐᒧᑦ ᐊᐅᓪᓛᕐᕕᐅᔪᓐᓇᕐᓂᖏᑦ ᐃᓕᑕᕆᔭᐅᕗᑦ
	1. ᐃᓄᐃᑦ ᐃᓕᑕᕆᔭᐅᔪᓐᓇᕐᓂᖏᓐᓄᑦ ᐱᑕᖃᕆᐊᖃᕐᓂᖏᑦ ᓄᓇᒋᖏᑕᖏᓐᓄᐊᕈᓐᓇᕐᓂᕐᒧᑦ
	2. ᐃᑳᕈᓐᓇᕐᓂᖅ ᐊᒻᒪᓗ ᑲᔪᓯᔪᓐᓇᖅᑎᑕᐅᔾᔪᑏᑦ
	3. ᐊᔪᖅᑎᑕᐅᕙᖕᓂᖏᑦ ᓅᑕᐅᔪᓐᓇᕐᓂᖏᑦ ᐱᖁᑎᑦ
	4. ᐳᓚᕋᕈᓐᓇᕐᓂᕐᒥᒃ ᓂᐅᕐᕈᔪᓐᓇᕐᓂᕐᒥᒃ ᐊᔪᖅᑎᑕᐅᓂᖅ
	5. ᓅᓇᑖᖃᑕᕈᓐᓇᕐᓂᖏᑦ ᓄᓇᖅᑲᑎᒌᖏᑦᑐᑦ

	ᑕᒪᐃᓐᓂᒃ ᖃᐅᔨᔭᐅᓯᒪᓕᖅᑐᑦ ᐊᒻᒪᓗ ᐃᓱᐊᓂ ᑐᑭᑖᕈᑎᖏᑦ
	ᐊᑐᖅᑕᐅᖔᕈᓐᓇᕐᓂᖏᑦ

